
Sidang Redaksi

Tahun 2025 menandakan komitmen Kementerian Perpaduan Negara (KPN) dalam memperkukuh perpaduan rakyat dan 
memperkasakan konsep Negara Bangsa. Selaras dengan aspirasi Malaysia MADANI, KPN menekankan program dan dasar yang 
bukan sahaja mengeratkan hubungan antara kaum, tetapi juga menanamkan nilai Rukun Negara sebagai asas jati diri dan 
identiti kebangsaan.

Pelbagai inisiatif dilaksanakan, termasuk aktiviti Rukun Tetangga, program silang budaya, dan penglibatan belia serta komuniti 
setempat. Pendidikan awal melalui TABIKA dan TASKA Perpaduan turut diteruskan untuk membentuk generasi yang empati, 
toleran, dan berjiwa negara bangsa.

KPN memperkukuh pengurusan isu sensitif dan konflik sosial secara berhemah, sambil menggunakan data melalui Indeks 
Perpaduan Nasional (IPNas) untuk merangka dasar dan program berimpak tinggi. Digitalisasi dan tadbir urus korporat 
kementerian memastikan perkhidmatan lebih cekap, telus, dan inklusif kepada semua lapisan masyarakat.

Belia dan sukarelawan menjadi tonggak perpaduan masa depan, menyemai nilai kerjasama, hormat-menghormati, dan 
semangat patriotik. Dengan usaha bersama, KPN yakin perpaduan akan terus menjadi asas kekuatan Negara Bangsa Malaysia, 
menjamin negara yang harmoni, inklusif, dan sejahtera untuk semua.

Akhir kata, Kementerian Perpaduan Negara merakamkan setinggi-tinggi penghargaan kepada seluruh warga kerja, rakan 
strategik serta rakyat Malaysia atas komitmen dan sokongan berterusan. Adalah menjadi harapan agar usaha yang dilaksanakan 
sepanjang tahun 2025 ini akan terus memperkukuh asas keharmonian, memperdalam rasa saling percaya dan menjamin 
kesejahteraan negara untuk generasi akan datang.

Objektif Dasar
Perpaduan Negara

BERASASKAN 
PERLEMBAGAAN 
PERSEKUTUAN & 
RUKUN NEGARA

Dasar
Perpaduan
Negara

Membentuk identiti nasional dengan
semangat jati diri, patriotik, prihatin, toleransi,  
saling hormat menghormati dan
bertanggungjawab.

Mengukuhkan perpaduan integrasi nasional
berteraskan Perlembagaan Persekutuan dan
Rukun Negara.

Melahirkan rakyat Malaysia yang menghargai 
dan mengamalkan perpaduan.

Dasar Perpaduan Negara ialah dasar payung 
yang melakar usaha berterusan bagi
memupuk dan memelihara perpaduan
dalam kalangan rakyat Malaysia melalui
konsep “Perpaduan dalam Kepelbagaian”
untuk melestarikan keharmonian masyarakat 
majmuk di negara ini.

PERNYATAAN
DASAR

“

“
Teras 1
Patriotisme & Demokrasi

Identiti National
Teras 2

Ekosistem Perpaduan
Teras 3

Program kenegaraan
bertujuaan untuk meningkatkan

pengetahuan, kefahaman dan 
penghayatan tentang cita-cita dan 
prinsip Rukun Negara serta sejarah 

ketamadun negara bagi mengukuhkan 
jati diri dan semangat cintakan negara

dalam kalangan semua
lapisan masyarakat.

Program yang dirangka bagi membina
komuniti yang mampan dan rahmah 

khusunya dalam Kawasan Rukun Tetangga 
yang menjunjung tinggi nilai-nilai

kemanusiaan dengan saling menghormati,
mengasihi, dan menghargai melalui

penggemblengan tenaga semua pihak 
KPN, agensi Kerajaan, swasta, Badan Bukan 

Kerajaan (NGO) dan komuniti.

Program bagi
menyemarakkan

semangat perpaduan dalam 
kalangan masyarakat

berbilang kaum, agama, dan
budaya. Bersesuaian dengan 

konsep perpaduan dalam
kepelbagaian, aktiviti

yang dilaksanakan akan
menambah dan

mempelbagaikan tapak
integrasi dan medium

interaksi sosial agar
detik-detik perpaduan atau 

moment of unity
akan sentiasa dilihat, didengar 

dan dirasai di setiap lapisan
masyarakat.

SEMARAK KENEGARAAN

KOMUNITI RAHMAH

SEMARAK
PERPADUAN





Ikhtiar 1

EKOSISTEM 
PERPADUAN
Ekosistem Perpaduan yang menjadi platform 
untuk memupuk interaksi yang lebih erat
antara komuniti.



Jen
ter

a
 P

er
p
a
d
u
a
n

*S
EH

IN
G

G
A

 N
O

V 
20

25



KRT PROGRESIF

PEMBUDAYAAN
KOMUNITI MADANI

Pemerkasaan Rukun Tetangga sebagai Penggerak Komuniti Progresif adalah inisiatif
untuk memperkukuhkan agenda ekonomi dan kesejahteraan hidup komuniti melalui
pelaksanaan aktiviti yang berteraskan ekonomi dengan bantuan dalam
bentuk kewangan, teknikal, peralatan, latihan dan bimbingan yang diberikan oleh
Kementerian Perpaduan Negara.

KRT PROGRESIF
(SEHINGGA NOV 2025)

FASA PERLAKSANAAN
PEMERKASAAN RT PROGRESIF

FASA 1
JANGKA MASA 

PENDEK
sekurang-kurangnya 116 RT

diperkasakan sebagai
Model RT Progresif20

24

FASA 2
JANGKA MASA 
SEDERHANA

Perluasan di mana 300 RT
diperkasakan sebagai

model RT progresif20
25

FASA 3
JANGKA MASA 

PANJANG
RMke-13 Perluasan di mana

1,000 RT diperkasakan
sebagai model RT

progresif setiap tahun

20
26

SARAWAK
53 RT

JOHOR
41 RT

KELANTAN
37 RT

SABAH
47 RT

KEDAH
30 RT

MELAKA
15 RT

NEGERI SEMBILAN
23 RT

PERAK
37 RT

PULAU PINANG
26 RT

W.P KUALA LUMPUR
19 RT

PERLIS
7 RT

SELANGOR
43 RT

W.P PUTRAJAYA
3 RT

W.P LABUAN
3 RT

PAHANG
37 RT

453JUMLAH

TERENGGANU
32 RT

MAJLIS RAMAH MESRA BERSAMA SURUHANJAYA 
EHWAL ETNIK REPUBLIK RAKYAT CHINA (NEAC)

2 Julai 2025, Putrajaya - Majlis ini diadakan bertujuan menzahirkan penghargaan KPN terhadap usaha serta komitmen yang 
ditunjukkan oleh Suruhanjaya Ehwal Etnik Republik Rakyat China (NEAC) dalam mempromosikan perpaduan dan keharmonian 
negara. Ia juga menjadi platform penting untuk memperkukuh hubungan dua hala antara Malaysia dan China, khususnya 
dalam aspek tadbir urus etnik, keharmonian sosial dan integrasi pelbagai budaya.

Majlis Makan Malam bersama Suruhanjaya Ehwal Etnik Republik Rakyat China (NEAC) anjuran Kementerian Perpaduan Negara 
(KPN) telah dihadiri oleh YB Datuk  Aaron Ago Dagang, Menteri Perpaduan Negara dan TYT Duan Yijun, Timbalan Menteri NEAC.

PROGRAM EKSPLORASI PERPADUAN: 
SATELIT MADANI RAKYAT 2025 TERENGGANU 

5 Julai 2025, Terengganu – Program Eksplorasi Perpaduan: Satelit MADANI Rakyat 2025 Terengganu, sebuah inisiatif yang 
menghimpunkan rakyat daripada pelbagai latar belakang untuk menyemarakkan semangat perpaduan, keharmonian dan 
pembangunan bersama. 

Majlis Perasmian telah disempurnakan oleh YBhg. Dato’ Haslina binti Abdul Hamid, Ketua Setiausaha Kementerian Perpaduan 
Negara di Laman Payang, Pasar Payang, Kuala Terengganu.

PROGRAM CLOSING THE GAP (CTG) 2025: 
PERKASA PERANAN GURU KAUNSELING B40

9 hingga 11 Julai 2025, Putrajaya - Program Closing The Gap (CTG) 2025 anjuran Yayasan Tunku Abdul Rahman (YTAR) 
merupakan inisiatif strategik bagi memperkukuh peranan guru bimbingan dan kaunseling dalam menyokong pelajar daripada 
keluarga B40, khususnya di Sabah, Sarawak dan Johor. Program ini merangkumi latihan intensif, sesi bimbingan berstruktur 
dan pemantauan berterusan bagi meningkatkan akses pelajar kepada pendidikan tinggi pasca-SPM.

Majlis Pelancaran CTG 2025 telah disempurnakan oleh YB Senator Puan Saraswathy Kandasami, Timbalan Menteri Perpaduan 
Negara di Dorsett Hotel, Putrajaya. Pelancaran ini turut memberi penghargaan kepada 31 guru kaunseling yang menyertai 
bengkel pengenalan selama tiga hari, sekali gus menandakan permulaan kerjasama strategik antara YTAR, Kementerian 
Pendidikan dan rakan-rakan strategik lain.

FUTUREREADY 4.0: LAUNCHPAD

27 Julai 2025, Kuala Lumpur - Program FutureReady adalah usahasama antara Yayasan Tunku Abdul Rahman (YTAR) dan 
Accenture Malaysia yang direka khas untuk mempersiapkan pelajar universiti yang kurang berkemampuan dengan kemahiran, 
pengetahuan dan pengalaman yang diperlukan untuk lebih menonjol di pasaran kerja yang kompetitif.

Program intensif ini diadakan selama 3 bulan iaitu dari Julai hingga Oktober 2025 membawa pelajar menyertai lima (5) 
Persidangan fizikal dan maya yang berpusat di Kuala Lumpur, yang bertujuan untuk menyerlahkan versi diri mereka yang 
benar-benar bersedia untuk masa depan. 

PROGRAM JELAJAH PERPADUAN 
KAYUHAN SIHAT BORNEO 2025

4 Ogos 2025, Sabah - Program Jelajah Perpaduan Kayuhan Sihat Borneo 2025 melibatkan 20 peserta kayuhan menjelajah 
Borneo selama 15 hari, merentasi jarak 1,885 kilometer bermula dari Tips of Borneo, Mengayau Kudat sehingga ke Teluk Melano, 
Sarawak. Majlis Perasmian telah disempurnakan oleh YB Datuk Aaron Ago Dagang, Menteri Perpaduan Negara di Kudat, Sabah.

Program ini memberi fokus kepada tiga (3) teras utama iaitu Agenda Perpaduan Dan Integrasi Nasional, Agenda Nasional 
Malaysia Sihat (ANMS) dan Kempen Kibar Jalur Gemilang dan Kempen Rukun Negara sempena sambutan Hari Kebangsaan 
dan Hari Malaysia.

Program jelajah telah dianjurkan oleh Pertubuhan Nadi Sihat dengan kerjasama Kementerian Perpaduan Negara (KPN)  
sebagai rakan utama bersama-sama Kementerian Kesihatan Malaysia, dan Jabatan Penerangan Malaysia. Majlis Penutupan 
Jelajah Perpaduan Kayuhan Sihat Borneo 2025 telah disempurnakan oleh YAB Datuk Seri Fadillah Yusof, Timbalan Perdana 
Menteri Malaysia pada 17 Ogos 2025 di Hotel Penview, Sarawak.

PROGRAM STEM DISCOVERY ON WHEELS: 
MR DIY X YSS 

Program STEM Discovery on Wheels ialah inisiatif pendidikan bergerak oleh Yayasan MR. D.I.Y. dengan kerjasama Yayasan 
Sukarelawan Siswa (YSS) yang membawa aktiviti Sains, Teknologi, Kejuruteraan dan Matematik (STEM) secara hands-on terus 
ke sekolah dan komuniti. Isi kandungan program direka untuk membangkitkan rasa ingin tahu dan memupuk minat dalam 
bidang Matematik dan Sains. Program ini menggunakan eksperimen interaktif, cabaran penyelesaian masalah dan kit STEM 
untuk mencetuskan rasa ingin tahu serta memperdalam minat pelajar muda terhadap bidang tersebut.

YSS telah menyediakan lebih dari 300 orang sukarelawan sebagai fasilitator bagi membantu melancarkan perjalanan program 
diadakan secara berterusan sepanjang tahun 2025 yang diadakan di 27 lokasi seluruh Malaysia.

GREEN SUMMER VOLUNTEER CAMPAIGN (GSVC)

5 Ogos 2025, Vietnam -  Seramai 52 orang Sukarelawan Siswa daripada pelbagai latar belakang dan institusi pengajian tinggi 
telah dihantar bagi melaksanakan aktiviti kesukarelawanan selama sebulan di Vietnam. Para sukarelawan telah ditempatkan 
di tiga kawasan utama, iaitu An Phú Đông Ward: No 36, Bình Lợi Commune: No 81, dan An Nhơn Tây Commune: No 93. Green 
Summer Volunteer Campaign adalah program tahunan anjuran Kesatuan Belia Komunis Ho Chi Minh Bandar Ho Chi Minh 
(YUHCMC) dan Yayasan Sukarelawan Siswa (YSS) adalah salah satu organisasi luar yang dijemput menyertai program tersebut.

Lawatan Rasmi YB Senator Saraswathy Kandasami, Timbalan Menteri Perpaduan Negara Ke Bandaraya Ho Chi Minh merupakan 
langkah penting dalam mengukuhkan pelaksanaan Memorandum Persefahaman (MoU) antara Yayasan Sukarelawan Siswa 
(YSS) dan Kesatuan Belia Komunis Ho Chi Minh Bandar Ho Chi Minh (YUHCMC), yang ditandatangani pada 19 Februari 2025, 
bagi meningkatkan kerjasama belia dan kesukarelawanan antara Malaysia dan Vietnam.

MAJLIS PELUNCURAN SAMBUTAN BULAN 
KEBANGSAAN DAN KIBAR JALUR GEMILANG 
PERINGKAT KEMENTERIAN PERPADUAN NEGARA 
TAHUN 2025

7 Ogos 2025, Putrajaya - Peluncuran Sambutan Bulan Kebangsaan Dan Kibar Jalur Gemilang Peringkat Kementerian 
Perpaduan Negara Tahun 2025 telah disempurnakan oleh YB Datuk Aaron Ago Dagang, Menteri Perpaduan Negara di Lobi 
Utama Kementerian Perpaduan Negara.

Majlis ini merupakan simbolik kepada permulaan sambutan Bulan Kebangsaan peringkat kementerian dan menyeru warga 
Kementerian Perpaduan Negara serta seluruh rakyat Malaysia untuk bersama-sama menghayati semangat patriotisme dan 
cinta akan tanah air.

SAMBUTAN JUBLI EMAS RUKUN TETANGGA 2025 
PERINGKAT WILAYAH PERSEKUTUAN LABUAN 

16 Ogos 2025, Labuan – Program ini menandakan sambutan 50 tahun penubuhan Rukun Tetangga sebagai wadah berkomuniti 
di Malaysia (Jubli Emas) di peringkat Wilayah Persekutuan Labuan dan bertujuan untuk menyemarakkan semangat perpaduan 
nasional melalui penglibatan komuniti di peringkat Rukun Tetangga (KRT) dan masyarakat setempat. 

Majlis Perasmian Sambutan Jubli Emas Rukun Tetangga 2025 Peringkat Wilayah Persekutuan Labuan telah disempurnakan 
oleh YB Datuk Aaron Ago Dagang, Menteri Perpaduan Negara di Kompleks Sukan Laut Antarabangsa.

MAJLIS SAMBUTAN HARI ANTARABANGSA 
ORANG ASAL SEDUNIA

9 Ogos 2025, Selangor - Sambutan ini diraikan setiap tahun sebagai penghormatan kepada identiti, budaya, sumbangan dan 
hak-hak Orang Asal yang merupakan satu daripada komponen penting dalam kepelbagaian bangsa dan budaya di Malaysia.

Bertemakan “Pertahankan Bumi, Pulihkan Tanah, Hijauan Semula Masa Depan Melalui Kearifan Orang Asal”, sambutan ini 
mengajak rakyat Malaysia untuk mengiktiraf kearifan masyarakat Orang Asal dalam menjaga alam sekitar dan warisan bumi, 
sekaligus menyuntik nilai tanggungjawab masyarakat terhadap alam sekitar. Majlis Sambutan Hari Antarabangsa Orang Asal 
Sedunia telah disempurnakan oleh YB Datuk Aaron Ago Dagang, Menteri Perpaduan Negara di Tadom Hill Resorts, Banting.



SESI DIALOG BELANJAWAN 2026 BERSAMA 
YB MENTERI PERPADUAN NEGARA 

18 Ogos 2025, Kuala Lumpur - Sesi dialog ini menjadi platform libat urus rasmi antara KPN dan pelbagai pihak                         
berkepentingan termasuk agensi kerajaan, Kawasan Rukun Tetangga (KRT), Badan Bukan Kerajaan (NGO), persatuan, pelajar 
Institusi Pendidikan Tinggi (IPT) dan orang awam bagi membincangkan keperluan, cadangan serta keutamaan berkaitan 
Belanjawan 2026.

Kementerian Perpaduan Negara (KPN) telah mengemukakan lima (5) cadangan inisiatif untuk Belanjawan 2026, berteraskan 
agenda pembinaan Negara Bangsa yang inklusif dan harmoni, selaras dengan aspirasi Rancangan Malaysia Ke-13. Cadangan 
Pembinaan Negara Bangsa dalam Belanjawan 2026 akan memberi tumpuan kepada pembangunan komuniti serta 
pengukuhan semangat kenegaraan. 

MAJLIS PERASMIAN DIALOG NEGARA BANGSA: 
DILEMA & PENYELESAIAN 

26 Ogos 2025, Kuala Lumpur - Majlis Perasmian Dialog Negara Bangsa: Dilema & Penyelesaian telah disempurnakan oleh 
YBhg. Dato’ Haslina Abdul Hamid, Ketua Setiausaha Kementerian Perpaduan Negara di Auditorium, Memorial Tunku Abdul 
Rahman Putra, Kuala Lumpur.

Program ini bertujuan membincangkan isu-isu utama berkaitan pembinaan negara bangsa dalam konteks masyarakat 
majmuk Malaysia, serta mengenal pasti cabaran dan penyelesaian ke arah perpaduan nasional yang kukuh dan inklusif.

11 AHLI PARLIMEN DILANTIK SEBAGAI 
”FRIENDS OF MINISTRY” KEMENTERIAN 
PERPADUAN NEGARA

11 FOM Kementerian Perpaduan Negara yang telah dilantik 
adalah seperti berikut :

28 Ogos 2025, Kuala Lumpur - Seramai 11 Ahli Parlimen penyokong atau backbencers Kerajaan Perpaduan telah dilantik              
sebagai Friends of Ministry (FOM) bagi Kementerian Perpaduan Negara. Majlis Penyerahan Watikah Pelantikan telah 
disempurnakan oleh YB Datuk Aaron Ago Dagang, Menteri Perpaduan Negara di Bangunan Parlimen, Kuala Lumpur.

FOM berperanan penting dalam memberikan cadangan serta pandangan yang bernas demi memperkukuh dasar dan   
program kementerian, seterusnya memastikan agenda perpaduan yang inklusif, progresif, dan berteraskan nilai-nilai Malaysia 
MADANI dapat direalisasikan dengan lebih berkesan. 

No. AHLI PARLIMEN TEMPAT
i. YB Tuan Fong Kui Lun Bukit Bintang
ii. YB Tuan Tan Kok Wai Cheras
iii. YB Tuan Chow Kon Yeow Batu Kawan
iv. YB Dato’ Seri Dr. Wan Azizah binti Wan Ismail Bandar Tun Razak
v. YB Dato’ Seri Amirudin bin Shari Gombak
vi. YB Dr. Mohammed Taufiq bin Johari Sungai Petani
vii. YB Dato’ Sri Ismail Sabri bin Yaakob Bera
viii. YB Dato’ Seri Hishammuddin Hussein Sembrong
ix. YB Datuk Seri Saravanan A/L Murugan Tapah
x. YB Tuan Mohamad Shafizan Haji Kepli Batang Lupar
xi. YB Tuan Roy Angau Anak Gingkoi Lubok Antu



19

B
U

LE
TI

N
 U

N
IT

I
SI

R
I 2

 / 
20

25
 ( 

JU
LA

I-D
IS

EM
B

ER
 )

MAJLIS JAMUAN MUHIBAH SEMPENA SAMBUTAN 
JUBLI EMAS RUKUN TETANGGA DI KAWASAN RUKUN 
TETANGGA (KRT) KG. KASIPILLAY 

28 Ogos 2025, Kuala Lumpur - Majlis Jamuan Muhibah Sempena Sambutan Jubli Emas Rukun Tetangga Di Kawasan Rukun 
Tetangga (KRT) Kg. Kasipillay diadakan sebagai pengiktirafan dan penghargaan kepada kejayaan perkhidmatan Rukun 
Tetangga sepanjang 50 tahun penubuhannya. KRT terawal telah diwujudkan pada 1 Januari 1974 di KRT Kampung Baru Macap 
Baru manakala pada 29 Ogos 1975, KRT telah ditubuhkan secara rasmi di seluruh negara di Kampung Kasipillay, Kuala Lumpur.

Majlis turut menyaksikan perasmian Monumen 50 Tahun Jubli Emas Rukun Tetangga sebagai simbol pengiktirafan kepada 
jasa dan pengorbanan pada sukarelawan KRT sepanjang lima dekad.

MAJLIS SAMBUTAN JUBLI EMAS RUKUN TETANGGA 
2025 PERINGKAT KEBANGSAAN
29 Ogos 2025, Putrajaya - Majlis Sambutan Jubli Emas Rukun Tetangga 2025 Peringkat Kebangsaan diadakan sebagai platform 
menghargai kejayaan serta pencapaian Rukun Tetangga sepanjang lima (5) dekad penubuhannya. Sehingga kini, terdapat 
8,586 buah KRT telah ditubuhkan di seluruh negara. 

Majlis turut menyaksikan pelancaran dan logo slogan baharu KRT iaitu “Memperkasa Komuniti, Memperkukuh Perpaduan” 
sebagai usaha memperkuatkan identiti serta peranan Rukun Tetangga dalam menyemai perpaduan nasional di peringkat akar 
umbi. Majlis Sambutan Jubli Emas Rukun Tetangga 2025 Peringkat Kebangsaan telah disempurnakan oleh YB Datuk Aaron 
Ago Dagang, Menteri Perpaduan Negara di Hotel Marriot, Putrajaya.

MAJLIS AMANAT PERDANA HARI KEBANGSAAN 2025 
OLEH YAB PERDANA MENTERI

MAJLIS SAMBUTAN ANAK MERDEKA 2025 

30 Ogos 2025, Selangor - YAB Dato’ Seri Anwar bin Ibrahim, Perdana Menteri telah menyampaikan Amanat Perdana Hari 
Kebangsaan 2025 bersempena Sambutan Hari Kebangsaan ke-68 di Taman Ekspo Pertanian Malaysia (MAEPS), Serdang. 
Program anjuran Kementerian Perpaduan Negara (KPN) ini diadakan bagi menyemarakkan penghayatan erti kemerdekaan 
serta menanamkan jiwa patriotisme dalam kalangan seluruh rakyat Malaysia.

Mengangkat tema “Malaysia MADANI: Rakyat Disantuni”, amanat YAB Perdana Menteri menyeru semua rakyat untuk terus 
menghayati erti kemerdekaan dengan mengekalkan keamanan, memperkukuh perpaduan, serta memperjuangkan nilai 
keadilan dan kesejahteraan untuk semua. Majlis ini disertai lebih 4,000 tetamu pelbagai latar belakang dan turut disiarkan 
secara langsung di media arus perdana

31 Ogos 2025, Kuala Lumpur -  Majlis Sambutan Anak Merdeka diadakan dengan kerjasama Arkib Negara Malaysia dan Pavilion 
Height Damansara bertujuan untuk mengukuhkan identiti kebangsaan dan semangat patriotisme dalam membentuk 
generasi yang memahami dengan mendalam sejarah kemerdekaan negara.

Majlis Sambutan Anak Merdeka 2025 telah disempurnakan oleh YBhg. Dato’ Haslina binti Abdul Hamid, Ketua Setiausaha 
Kementerian Perpaduan Negara di Pavilion Arena, Kuala Lumpur.

PROJEK KAMPUNG ANGKAT MADANI DI KAMPUNG 
SUNGAI BALINGIAU, KANOWIT

RUN FOR PEACE 2025

6 September 2025, Selangor - Run for Peace 2025 anjuran Soka Gakkai Malaysia telah dihadiri DYAM Tunku
Mariamz binti Almarhum Al-Mutawakkil Alallah Sultan Iskandar Al-Haj dan telah dirasmikan oleh YB Senator Puan
Saraswathy Kandasami, Timbalan Menteri Perpaduan Negara di MAEPS Square, Serdang. 

Objektif utama program ini adalah untuk memupuk semangat perpaduan dan keharmonian dalam kalangan 
rakyat Malaysia serta menggalakkan gaya hidup sihat, penglibatan aktif komuniti dan nilai-nilai positif seperti
hormat, toleransi dan kerjasama. Bertemakan ”Peace Starts with Me! ACT NOW for SDGs!”, larian ini telah disertai lebih 11,000 
peserta.

6 September 2025, Sarawak - Antara projek menaik taraf yang dilaksanakan di Kampung Angkat MADANI Kementerian 
Perpaduan Negara termasuk pemasangan papan tanda Kampung Angkat MADANI; menaik taraf jalan masuk ke Sekolah 
Kebangsaan Nanga Balingiau; pembinaan laluan pejalan kaki ke sekolah; serta menaik taraf jalan utama ke Rumah Sandai dan 
Rumah Awin.

Projek turut meliputi pembinaan tandas awam di Rumah Sandai dan Rumah Awin; menaik taraf jambatan besi ke Rumah 
Awin; menaik taraf gelanggang futsal di Rumah Panjang Lika; serta pelaksanaan program kemasyarakatan bersama penduduk 
setempat. Majlis Perasmian telah disempurnakan oleh YB Dato’ Sri Aaron Ago Dagang, Menteri Perpaduan Negara di Rumah 
Awin, Sungai Mapai, Kanowit.

PERTANDINGAN PIDATO RUKUN NEGARA 
PERINGKAT KEBANGSAAN PIALA PUSINGAN 
TUAN YANG TERUTAMA YANG DI-PERTUA 
NEGERI MELAKA 2025

11 September 2025, Melaka – Pertandingan ini bertujuan adalah untuk memperkasakan kefahaman rakyat, terutamanya 
generasi muda, terhadap prinsip-prinsip Rukun Negara sebagai asas penyatuan dan jati diri bangsa. Ia juga menjadi platform 
integrasi peserta dari pelbagai latar belakang etnik, negeri dan institusi memperkukuh perpaduan nasional.

Penganjuran bersama melibatkan Pejabat Tuan Yang Terutama Yang di-Pertua Negeri Melaka bersama Kerajaan Negeri Melaka 
dan Kementerian Perpaduan Negara pada kali ini telah menerima 9,321 penyertaan dari seluruh Malaysia termasuk Sabah dan 
Sarawak yang terdiri daripada lima (5) kategori iaitu Sekolah Rendah, Sekolah Menengah, Institusi Pendidikan Tinggi, Bukan 
Melayu dan Awam.

THE NATIONAL UNITY FORUM 2025 

11 September 2025. Kuala Lumpur - The National Unity Forum 2025 telah diadakan bersempena dengan sambutan Hari 
Malaysia, menandakan 62 tahun pembentukan negara dan 68 tahun kemerdekaan. Acara ini menghimpunkan pemimpin 
pemikiran, tokoh berpengaruh, wakil perniagaan, masyarakat sivil serta pemimpin belia untuk menilai keadaan perpaduan 
nasional dan meneroka pendekatan untuk memperkukuh keharmonian sosial, mengurangkan perpecahan, dan membina 
Malaysia yang lebih padu.

Sesi dialog dan perkongsian strategi antara sektor kerajaan, NGO, swasta dan komuniti menekankan bahawa usaha membina 
Malaysia yang lebih baik memerlukan kerja keras, disiplin dan dedikasi, disokong oleh kerjasama rentas sektor serta pengajaran 
daripada sejarah. Para peserta berkongsi pandangan tentang strategi praktikal untuk memupuk keharmonian, memperkukuh 
kepercayaan, dan memelihara jati diri kebangsaan dalam masyarakat yang semakin majmuk dan kompleks.

PAMERAN PERKAHWINAN MALAYSIA 

12 hingga 16 September 2025, Kuala Lumpur - Pameran Perkahwinan Malaysia menampilkan keindahan dan keunikan 
warisan perkahwinan daripada enam etnik utama negara, iaitu Melayu, Cina, India, Iban, Kadazan Dusun, dan Siam. Setiap etnik 
membawa tradisi, adat, dan budaya yang sangat berbeza tetapi tetap mencerminkan semangat perpaduan yang menjadi teras 
keharmonian negara.

Pameran ini merupakan sebahagian daripada Festival Budaya Malaysia 2025 yang dianjurkan oleh Kementerian Pelancongan, 
Seni dan Budaya (MOTAC) pada 12 hingga 16 September 2025 di Taman Tasik Titiwangsa, Kuala Lumpur bertujuan untuk 
mempamerkan kepelbagaian budaya Malaysia melalui elemen-elemen penting dalam perkahwinan tradisional. Melalui acara 
ini, para pengunjung berpeluang untuk mendalami adat resam, pakaian, serta upacara perkahwinan yang berwarna-warni 
daripada pelbagai komuniti etnik di Malaysia.

MAJLIS SAYEMBARA DEKLAMASI PUISI 
ARTISTIK HARI MALAYSIA (SDPAHM) 
PERINGKAT  KEBANGSAAN TAHUN 2025 

20 September 2025, Perak - Majlis telah dianjurkan oleh Persatuan Pemuisi Nasional Malaysia (PEMUISI) dengan kerjasama 
Dewan Bahasa dan Pustaka (DBP) serta IPG Kampus Ipoh memperkasakan perpaduan nasional melalui seni sastera, menjalin 
hubungan antara kaum, bangsa dan agama melalui karya dan persembahan deklamasi.

Majlis Sayembara Deklamasi Puisi Artistik Hari Malaysia (SDPAHM) Peringkat Kebangsaan Tahun 2025 yang bertemakan 
‘Puisi Harmoni dalam Kepelbagaian’ telah disempurnakan oleh YB Senator Puan Saraswathy Kandasami, Timbalan Menteri 
Perpaduan Negara di Institut Pendidikan Guru Kampus, Ipoh.

MADANI BERKHIDMAT: MISI SUKARELAWAN SISWA 
KE PERAK DAN PAHANG 2025

1 Hingga 17 September 2025, Perak dan Pahang - Program ini telah bermula pada 1 September hingga 17 September 2025, 
melibatkan seramai 94 orang pemimpin sukarelawan siswa daripada pelbagai institusi pengajian tinggi (IPT) di seluruh negara. 
Buat julung kalinya, negeri Perak dan Pahang dipilih sebagai lokasi pelaksanaan. Pelaksanaan misi ini adalah melibatkan 
pelbagai komuniti antaranya kampung Melayu, Cina dan India termasuk menyantuni kaum Orang Asli dan komuniti Siam.

Misi ini memberi tumpuan kepada pembangunan komuniti dan pengukuhan perpaduan dengan penglibatan sukarelawan     
yang akan tinggal bersama komuniti tempatan sepanjang misi. Aktiviti yang dijalankan berlandaskan teras kesukarelawanan 
YSS dan menyokong Matlamat Pembangunan Mampan Pertubuhan Bangsa-Bangsa Bersatu (UN SDG), termasuk aspek 
pendidikan, kesejahteraan komuniti dan pemeliharaan alam sekitar.

Antara projek utama yang telah dilaksanakan adalah pembinaan Laman Tradisi Orang Asli di Sungai Siput dan membaik pulih 
makmal sains dan pusat sumber di Sungai Koyan. Selain itu, para sukarelawan turut melaksanakan projek keceriaan sekolah, 
serta menganjurkan program berteraskan pendidikan, kesihatan, kesedaran digital dan pembangunan keusahawanan. 

HARI CUCI MALAYSIA PERINGKAT
KEMENTERIAN PERPADUAN NEGARA 

27 September 2025, Selangor - Program ini merupakan acara pembersihan mega (gotong-royong) yang diadakan sempena 
sambutan World Clean Up Day. Program mega ini melibatkan lebih 181 lokasi seluruh negara dengan penyertaan seramai lebih 
100,000 orang, menjadikan ia simbol perpaduan rakyat dalam membudayakan kebersihan demi masa depan negara yang 
lebih hijau, bersih dan sejahtera.

Kawasan Rukun Tetangga (KRT) Zon B (Apartment Siantan) Taman Putra Perdana Daerah Sepang, Selangor telah dipilih 
sebagai lokasi gotong-royong melibatkan warga Kementerian Perpaduan Negara dan Kawasan Rukun Tetangga (KRT).

PROGRAM SANTUNI KOMUNITI
(BANTUAN PASCA BENCANA) 

29 September 2025, Sabah - YBhg. Dato’ Haslina Binti Abdul Hamid, Ketua Setiausaha Kementerian Perpaduan Negara 
berkesempatan turun padang ke KRT Kg. Brunei Laut, Kimanis bagi menyantuni komuniti yang terkesan akibat bencana 
banjir yang telah meragut 13 nyawa di Sabah, sekali gus meninggalkan kesan mendalam kepada keluarga yang terlibat serta 
masyarakat setempat.

YBhg. Dato’ KSU turut menyampaikan Sumbangan Bakul Rahmah RT Cares kepada Ahli Jawatankuasa Rukun Tetangga KRT 
Kg. Brunei Ulu dan KRT Gadong Jawa Gansing, sebagai tanda solidariti dan sokongan kepada komuniti setempat.

PROGRAM CIKGU CLOSING THE GAP (CTG) 

29 September hingga 1 Oktober 2025, Sabah - Program Cikgu Closing The Gap (CTG) anjuran Yayasan Tunku Abdul Rahman 
(YTAR) merupakan sebuah inisiatif untuk memperkasakan peranan guru bimbingan dan kaunseling dalam menyokong pelajar 
daripada latar belakang B40, khususnya di Sabah, Sarawak dan Johor. 

Melalui latihan intensif, sesi bimbingan berstruktur, dan pemantauan berterusan, program ini bertujuan meningkatkan akses 
pelajar kepada pendidikan tinggi pasca-SPM. YTAR telah melangkah ke Sabah untuk berjumpa dengan para guru kaunseling 
dan memberi bimbingan berstruktur serta melawat sekolah-sekolah yang terlibat.

MAJLIS PERASMIAN JELAJAH DAPUR DIGITAL: 
DAPUR DIGITAL PERUMAHAN AWAM SRI KEDAH

4 Oktober 2025, Kuala Lumpur - Majlis Perasmian Jelajah Dapur Digital: Dapur Digital Perumahan Awam Sri Kedah merupakan 
sebuah inisiatif yang memberi peluang kepada komuniti B40, ibu tunggal, suri rumah dan belia untuk menjana pendapatan 
melalui kemahiran masakan dan keusahawanan digital telah disempurnakan oleh YB Senator Puan Saraswathy Kandasami, 
Timbalan Menteri Perpaduan Negara di Perumahan Awam Sri Kedah, Kuala Lumpur.

Program ini adalah hasil kerjasama strategik antara Pepper Labs, Yayasan Sukarelawan Siswa (YSS), dan Kawasan Rukun 
Tetangga (KRT) Perumahan Awam Sri Kedah. Kerjasama ini membuktikan komitmen berterusan kerajaan dan rakan pelaksana 
dalam memperkasa ekonomi komuniti, memperkukuh perpaduan serta membantu golongan miskin tegar keluar daripada 
kemelut kemiskinan.

SAMBUTAN HARI SUKAN NEGARA PERINGKAT 
KEMENTERIAN PERPADUAN NEGARA TAHUN 2025 

9 dan 10 Oktober 2025, Putrajaya - Hari Sukan Negara (HSN) merupakan agenda nasional yang disambut secara tahunan 
pada hari Sabtu minggu kedua bulan Oktober sejak tahun 2015 dengan hasrat membudayakan sukan dalam masyarakat 
ke arah menjadikan Malaysia sebuah “negara bersukan” (sporting nation) bertepatan dengan aspirasi Visi Sukan Negara 
2030.

Kelab Sukan dan Kebajikan Kementerian Perpaduan Negara (Kelab UNITI) buat julung kalinya telah menganjurkan 
Liga Sukan Antara Jabatan Tahun 2025 sempena Hari Sukan Negara Tahun 2025. Sebanyak lima (5) jenis sukan telah 
dipertandingkan iaitu Futsal Lelaki dan Wanita, Bola Jaring, Bola Sepak, Badminton dan Sukan Indoor. Dengan sokongan 
dan penyertaan melebihi 700 orang peserta daripada setiap Jabatan dan Agensi di bawah Kementerian Perpaduan 
Negara. 

Majlis penyampaian hadiah Liga Sukan Antara Jabatan Tahun 2025 telah disempurnakan oleh YBrs. Encik Mohamad 
Sobri bin Mat Daud, Timbalan Ketua Setiausaha (Dasar dan Perancangan Strategik), Kementerian Perpaduan Negara di 
Dewan Damar Sari, Blok F8, Kompleks F, Putrajaya. Jabatan Muzium Malaysia telah dinobatkan Juara Keseluruhan Liga 
Sukan Antara Jabatan Tahun 2025.

MAJLIS BERSAMA PEMIMPIN NEGARA

10 Oktober 2025, Selangor - Program sempena Minggu Perkasa Putra Universiti Putra Malaysia (UPM) 2025 ini diadakan 
bagi berkongsi kepada para pelajar baharu UPM mengenai hala tuju dan inisiatif terkini yang dilaksanakan oleh Kementerian 
Perpaduan Negara dalam memperkasa perpaduan di negara ini. Majlis perasmian telah disempurnakan oleh YB Datuk Aaron 
Ago Dagang, Menteri Perpaduan Negara di Dewan Besar, Pusat Kebudayaan dan Kesenian Sultan Salahuddin Abdul Aziz Shah 
Universiti Putra Malaysia (UPM).

MAJLIS RUMAH TERBUKA DEEPAVALI MADANI 
PERINGKAT KEBANGSAAN TAHUN 2025

18 Oktober 2025, Kuala Lumpur - Majlis Rumah Terbuka Deepavali MADANI Peringkat Kebangsaan Tahun 2025 yang 
dianjurkan oleh Kementerian Digital dengan sokongan Kementerian Perpaduan Negara telah berlangsung dengan 
penuh warna-warni dan meriah bertempat di Lot F, KL Sentral.

Majlis bertemakan “Cahaya MADANI, Sinar Perpaduan” ini berjaya menarik kehadiran lebih 5,000 pengunjung daripada 
pelbagai lapisan masyarakat termasuk warga kementerian, komuniti setempat, rakan industri serta pelancong tempatan 
dan antarabangsa. Majlis diserikan dengan kehadiran YAB Dato’ Seri Anwar Ibrahim, Perdana Menteri, dan YB Gobind 
Singh Deo, Menteri Digital.

PROGRAM DISCOVER KINABENUWA: 
HEART OF MANGROVES

 11 Oktober 2025, Labuan - Yayasan Sukarelawan Siswa (YSS) dengan kerjasama Jabatan Wilayah Persekutuan dan Perbadanan 
Labuan telah mengadakan aktiviti penanaman pokok bakau dan gotong-royong di Taman Ekologi Paya Bakau Kinabenuwa. 
Inisiatif ini adalah penting dalam pemeliharaan dan pemuliharaan ekosistem paya bakau di Labuan. 

Seramai 30 orang sukarelawan daripada telah bersama-sama menanam 200 anak pokok bakau spesies Bakau Minyak 
(Rhizophora apiculata) dan Bakau Kurap (Rhizophora mucronata) di sekitar Taman Ekologi Paya Bakau Kinabenuwa. Selain 
aktiviti penanaman pokok, turut dijalankan aktiviti pembersihan sampah dan sisa terapung di kawasan paya bagi memastikan 
habitat flora dan fauna kekal bersih serta kondusif.

FESTIVAL WARISAN PERPADUAN 
BUDAYA MALAYSIA 2025 

8 November 2025, Kuala Lumpur - Festival ini mempamerkan keunikan budaya Malaysia dan bertujuan untuk memperkukuh 
perpaduan negara. Ia juga menyemarakkan aktiviti sosial, pelancongan dan ekonomi komuniti setempat. Majlis turut diserikan 
dengan kehadiran wakil Duta Besar Indonesia serta aktiviti menyantuni anak-anak yatim dari Bukit Beruntung.

Kementerian Perpaduan Negara akan terus menyokong peranan Badan Bukan Kerajaan (NGO) sebagai rakan strategik melalui 
Pelan NGO Rakan Perpaduan Friends of Unity (FoU) dalam memperkasa agenda perpaduan nasional. Majlis Perasmian Festival 
Warisan Perpaduan Budaya Malaysia 2025 anjuran Family of Charity telah disempurnakan oleh YBhg. Dato’ Haslina binti Abdul 
Hamid, Ketua Setiausaha Kementerian Perpaduan Negara di pusat beli belah MyTown.

MAJLIS PENANGGUHAN PESTA KANOWIT 2025

2 November 2025, Sarawak - Pesta ini adalah acara untuk merayakan budaya dan warisan Kanowit yang berlangsung pada 
24 Oktober hingga 2 November 2025. Pesta ini menampilkan pelbagai aktiviti seperti Kanowit RC Boat Challenge, Power Boat 
Race, Pameran Pesta ria, Perarakan gagong dan Pertandingan Ratu Pesta Kanowit.

Kementerian Perpaduan Negara bercadang untuk menggabungkan Pesta Kanowit dengan Sambutan Minggu Perpaduan 
(SMP) Peringkat Sarawak pada tahun 2026 bagi memperkukuh semangat perpaduan dalam kalangan masyarakat. Majlis 
Penangguhan Pesta Kanowit 2025 telah disempurnakan oleh YB Dato’ Sri Aaron Ago Dagang, Menteri Perpaduan Negara.

MADANI BERKHIDMAT: MISI SUKARELAWAN SISWA 
YSS - ASEAN KE SARAWAK 2025 

17 November 2025, Sarawak - Seramai 172 orang sukarelawan siswa termasuk lapan (8) orang siswa dari Vietnam dan dua 
(2) orang siswa dari Singapura telah terpilih dalam MADANI Berkhidmat: Misi Sukarelawan Siswa YSS - ASEAN ke Sarawak 
2025 seiring dengan Kepengerusian ASEAN 2025 melalui kerjasama dalam bidang kesukarelawanan dan pembangunan belia 
serantau. 

Pelaksanaan misi sukarelawan siswa Yayasan Sukarelawan Siswa adalah untuk membina jambatan antara komuniti, dengan 
mempertemukan anak muda dari Semenanjung, Sabah, dan Sarawak untuk berkongsi pengalaman, menimba kefahaman 
budaya, serta menanam semangat kebersamaan melalui pelaksanaan projek-projek komuniti seperti mengindahkan kawasan 
kampung, dapur komuniti, kem kepimpinan serta program saringan kesihatan.

Majlis Penutup Malam Ini Warisan Kita MADANI Berkhidmat: Misi Sukarelawan Siswa YSS - ASEAN Ke Sarawak 2025 
disempurnakan oleh YB Datuk Aaron Ago Dagang, Menteri Perpaduan Negara.

TOWNHALL KESELAMATAN DAN PERPADUAN 
NEGARA TAHUN 2025 PERINGKAT NEGERI 

Townhall Keselamatan Dan Perpaduan Negara Tahun 2025 Peringkat Negeri merupakan program yang dianjurkan oleh 
Jabatan Perpaduan Negara dan Integrasi Nasional (JPNIN) dengan kerjasama pelbagai pihak yang relevan di peringkat 
negeri untuk membincangkan isu-isu keselamatan dan perpaduan negara secara mendalam. Program ini diadakan secara 
berterusan sepanjang tahun di pelbagai negeri di seluruh negara, dengan matlamat utama adalah ‘Menjulang Perpaduan, 
Memperkasa Keselamatan’.

Sambutan Minggu Perpaduan adalah program di bawah kerangka Kembara Perpaduan Malaysia MADANI bertujuan 
untuk  menyemarakkan semangat perpaduan serta menyebarluas pengetahuan, kefahaman dan penghayatan terhadap        
kepelbagaian adat dan budaya dalam masyarakat Malaysia. Sambutan ini menjadi saluran memperkukuhkan akar perpaduan 
di samping mewujudkan tapak integrasi yang akhirnya mewujudkan satu ekosistem perpaduan yang baik.



AKTIVITI SAMBUTAN MINGGU 
PERPADUAN 2025 PERINGKAT 
KEBANGSAAN

1.	 FOOD UNITES DAN FOOD TRUCKS

2.	 PAMERAN RUMAH KAMI (ETNIK)

3.	 SUKAN TRADISIONAL

4.	 MINI ZOO

5.	 ESPORT

6.	 MEET & GREET DIDI & FRIENDS

7.	 RUMAH HANTU PELBAGAI KAUM

8.	 PESTA BUKU PULAU PINANG

9.	 MALAM IRAMA. SAMA2 KITA

10.	 SATU IRAMA, DUA LAGENDA

11.	 PERTANDINGAN BINTANG IDOL 
PERPADUAN

12.	 BATTLE OF THE BAND

13.	 PESTA JUALAN DURIAN

14.	 JUALAN KRAFTANGAN

15.	 JUALAN KRT

16.	 JUALAN MADANI

17.	 JUALAN USAHAWAN KUSKOP

18.	 LARIAN UNITI

19.	 BAYARAN SAMAN JPJ

20.	 PENGURANGAN SAMAN PDRM

21.	 PAMERAN PERKHIDMATAN KERAJAAN 
BERGERAK

22.	 PAMERAN AGENSI KESELAMATAN

23.	 PAMERAN SUSUR MASA

24.	 PERKAMPUNGAN ETNIK KADAZAN 
DUSUN DAN ORANG ASLI

25.	 PAMERAN RERUAI KEMENTERIAN & 
AGENSI KERAJAAN

26.	 WAYANG PACAK

27.	 PERTANDINGAN BORIA

28.	 KEMBARA ILMU

29.	 CABUTAN BERTUAH

30.	 PERTANDINGAN TARIAN ETNIK

31.	 PERTANDINGAN BUSANA TRADISIONAL 

32.	 PANDU UJI MOTOSIKAL ELEKTRIK (EV)

33.	 PAVILION PERPUSTAKAAN NEGARA 
MALAYSIA DAN PERPUSTAKAAN PULAU 
PINANG

SAMBUTAN MINGGU PERPADUAN 2025 
PERINGKAT NEGERI SARAWAK 

Sambutan Minggu Perpaduan 2025 Peringkat Negeri Sarawak telah berlangsung pada 25 hingga 27 Julai 2025 di Dataran 
Tun Tuanku Haji Bujang, Sibu, Sarawak. Majlis Perasmian telah disempurnakan oleh YB Senator Puan Saraswathy Kandasami, 
Timbalan Menteri Perpaduan Negara.

SAMBUTAN MINGGU PERPADUAN 2025 
PERINGKAT WILAYAH PERSEKUTUAN LABUAN

Sambutan Minggu Perpaduan 2025 Peringkat Wilayah Persekutuan Labuan telah berlangsung pada 15 hingga 17 Ogos 2025 
di Kompleks Sukan Laut Antarabangsa, Wilayah Persekutuan Labuan. Majlis Perasmian telah disempurnakan oleh YB Datuk 
Aaron Ago Dagang, Menteri Perpaduan Negara.

SAMBUTAN MINGGU PERPADUAN 2025 
PERINGKAT NEGERI SELANGOR 

Sambutan Minggu Perpaduan 2025 Peringkat Negeri Selangor telah berlangsung pada 22 hingga 24 Ogos 2025 di SJK(C) 
Pandamaran B, Klang, Selangor. Majlis Perasmian telah disempurnakan oleh YB Datuk Haji Rizam Bin Haji Ismail, EXCO Kemajuan 
Desa, Perpaduan & Pengguna Negeri Selangor.

SAMBUTAN MINGGU PERPADUAN 2025 
PERINGKAT NEGERI PAHANG 

Sambutan Minggu Perpaduan 2025 Peringkat Negeri Pahang telah berlangsung pada 5 hingga 7 September di Dataran Bentong 
Jalan Tras, Bentong, Pahang. Majlis Perasmian telah disempurnakan oleh YB Puan Leong Yu Man, Pengerusi Jawatankuasa 
Perpaduan, Pelancongan dan Kebudayaan Negeri Pahang

SAMBUTAN MINGGU PERPADUAN 2025 
PERINGKAT NEGERI SEMBILAN 

Sambutan Minggu Perpaduan 2025 Peringkat Negeri Sembilan telah berlangsung pada 13 dan 14 September di Gelanggang 
Petanque, Batu 1, Port Dickson, Negeri Sembilan. Majlis Perasmian telah disempurnakan oleh YB Datuk Seri Hj. Jalaluddin bin 
Hj.Alias, Exco (Kanan) Kerajaan Negeri Sembilan.

SAMBUTAN MINGGU PERPADUAN 2025 
PERINGKAT NEGERI PERAK

Sambutan Minggu Perpaduan 2025 Peringkat Negeri Perak telah berlangsung pada 27 dan 28 September di Stadium Indera 
Mulia, Ipoh, Negeri Perak. Majlis Perasmian telah disempurnakan oleh YAB Dato’ Seri Saarani Bin Mohamad, Menteri Besar 
Perak

SAMBUTAN MINGGU PERPADUAN 2025 
PERINGKAT WILAYAH PERSEKUTUAN PUTRAJAYA

Sambutan Minggu Perpaduan 2025 Peringkat Wilayah Persekutuan Putrajaya telah berlangsung pada 27 dan 28 September di 
Kompleks Futsal, Presint 18, Putrajaya. Majlis Perasmian telah disempurnakan oleh YBhg. Datuk Mohamad Azhan bin Md. Amir, 
Timbalan Ketua Setiausaha (Pengurusan), Kementerian Perpaduan Negara.

SAMBUTAN MINGGU PERPADUAN 2025 
PERINGKAT WILAYAH PERSEKUTUAN KUALA LUMPUR 

Sambutan Minggu Perpaduan 2025 Peringkat Wilayah Persekutuan Kuala Lumpur telah berlangsung pada 11 dan 12 Oktober di 
Pusat Beli Belah MyTOWN, Kuala Lumpur. Majlis Perasmian telah disempurnakan oleh YB Senator Puan Saraswathy Kandasami, 
Timbalan Menteri Perpaduan Negara.





Ikhtiar 2

INISIATIF
HARMONI 
MADANI
Inisiatif Harmoni MADANI sebagai  usaha
meningkatkan dan memperkukuhkan
keharmonian antara masyarakat pelbagai kaum 
serta penganut agama di negara ini.

IKLAN PERAYAAN
Kementerian Perpaduan Negara terbitkan iklan perayaan khas untuk menyemai nilai perpaduan merentas kaum dan budaya 
sempena perayaan utama di Malaysia. 

MAJLIS PELANCARAN MINGGU HARMONI-MESRA 2025 

11 Ogos 2025, Kuala Lumpur - Majlis Pelancaran Minggu Harmoni-Mesra 2025 anjuran Universiti UCSI ini menjadi platform 
penting dalam menyemai semangat perpaduan dan keharmonian dalam kalangan warga kampus serta masyarakat setempat. 
Bertemakan Harmoni-Mesra, UCSI menzahirkan komitmen terhadap agenda pembangunan sosial yang inklusif dan berteraskan 
nilai Faham, Hormat dan Terima.

Majlis Pelancaran Minggu Harmoni-Mesra 2025 telah disempurnakan oleh YB Datuk Aaron Ago Dagang, Menteri Perpaduan 
Negara di Universiti UCSI, Kuala Lumpur.

DIALOGUE BETWEEN ISLAMIC CIVILIZATION AND 
CONFUCIAN CIVILIZATION AND BELT AND ROAD 
COOPERATION

23 September 2025, Selangor - YB Senator Puan Saraswathy Kandasami, Timbalan Menteri Perpaduan Negara, telah 
menyampaikan ucaptama dan merasmikan majlis “Dialogue Between Islamic Civilization And Confucian Civilization And Belt 
And Road Cooperation” yang diadakan di Universiti Tunku Abdul Rahman (UTAR), Kampus Sungai Long, Selangor. Objektif 
program adalah menggalakkan dialog antara tamadun Islam dan Konfusian untuk memahami nilai bersama seperti keharmonian, 
pertukaran budaya, dan kerjasama masyarakat berbilang bangsa.

PERHIMPUNAN BELIA ANTARA AGAMA 
(INTERFAITH YOUTH ALLIANCE GATHERING) 

1 November 2025, Kuala Lumpur - Program Perhimpunan Belia Antara Agama bertujuan untuk menjalin hubungan harmoni 
dan bertukar pandangan serta mendalami ilmu pengetahuan dalam bidang sosial dan perpaduan antara penganut agama. 
Program ini memfokuskan kepada pengukuhan kesefahaman sosial dan keharmonian antara penganut agama dari latar 
belakang golongan belia.

Program anjuran Architects Of Diversity (AOD) dengan kerjasama Kementerian Perpaduan Negara adalah kemuncak kepada 
program keharmonian antara agama dan telah dijalankan bermula Julai sehingga November 2025. Majlis Perasmian telah 
disempurnakan oleh YB Senator Puan Saraswathy Kandasami, Timbalan Menteri Perpaduan Negara di Auditorium Memorial 
Tunku Abdul Rahman.

PROGRAM MK@IMPACT (INTENSIVE MEDIATION 
PROGRAMME FOR ADVANCING COMMUNITY 
TRANSFORMATION-IMPACT) 2025 

Program ini merupakan inisiatif untuk memperkasa peranan Mediator Komuniti (MK) dalam meningkatkan keupayaan 
penyelesaian konflik secara aman di peringkat akar umbi. Program anjuran Jabatan Perpaduan Negara dan Integrasi Nasional 
(JPNIN) ini bertujuan untuk meningkatkan kemahiran mediasi dan kecekapan pengurusan konflik, menyelaraskan pelaksanaan 
Panduan Mediasi Komuniti, dan mengukuhkan kerjasama strategik bersama agensi berkepentingan.





Ikhtiar 3

EKSPLORASI
RUKUN
NEGARA
Eksplorasi rukun Negara dengan meningkatkan 
penghayatan serta memperkasa nilai-nilai Rukun 
Negara sebagai nadi kepada perpaduan negara.



50

B
U

LE
TI

N
 U

N
IT

I
SI

R
I 2

 / 
20

25
 ( 

JU
LA

I-D
IS

EM
B

ER
 )

Kempen Taat Setia Rukun Negara adalah inisiatif oleh 
Kementerian Perpaduan Negara untuk memperingati ulang 
tahun ke-55 pengisytiharan Rukun Negara, dengan tujuan 
memperkukuh perpaduan nasional melalui penghayatan 
lima prinsip Rukun Negara. Kempen ini menggalakkan 
rakyat untuk memaparkan rasa taat setia kepada negara, 
terutamanya generasi muda, melalui pelbagai aktiviti dan 
perkongsian video dan gambar bertemakan Rukun Negara 
di media sosial bermula 1 Ogos hingga 16 Septembre 2025 
dan menggunakan tanda pagar #TaatSetiaRukunNegara 
dan #55TahunRukunNegara.  

KEMPEN TAAT SETIA RUKUN NEGARA SEMPENA 
ULANG TAHUN KE-55 PENGISYTIHARAN RUKUN 
NEGARA

INISIATIF CITRA NEGARAKU
“MENJIWAI RUKUN NEGARA”
Program Citra Negaraku adalah antara usaha instrument dalam pelaksanaan Dasar Perpaduan Negara untuk memperkukuhkan 
nilai-nilai kenegaraan dan menyemai semangat patriotrisme dalam kalangan mahasiswa yang merupakan tonggak masa 
depan negara.

Julai – Oktober 2025 (Fasa Permulaan di 6 IPT)

Sesi Dialog yang mengupas 
senario perpaduan negara

Menzahirkan semangat 
perpaduan dan nilai-nilai 
yang terkandung di Rukun 
Negara

Program bersama komuniti 
mewujudkan platform bagi 
mahasiswa berbakti kepada 
komuniti

Aktiviti interaktif berteraskan 
Rukun Negara melalui pendekatan 
edukasi dan kerjasama pasukan

MAJLIS PELANCARAN PROGRAM CITRA NEGARAKU 

14 Julai 2025, Kuala Lumpur - Program Citra Negaraku adalah antara instrumen dalam pelaksanaan Dasar Perpaduan Negara 
untuk memperkukuhkan nilai-nilai kenegaraan dan menyemai semangat patriotisme dalam kalangan mahasiswa yang 
merupakan tonggak masa depan negara.

Objektif Citra Negaraku adalah untuk menyemai elemen kenegaraan dan semangat patriotisme, memperkasakan penghayatan 
Rukun Negara melalui pendekatan interaktif, menginspirasikan mahasiswa untuk menjadi pemimpin masa depan dan 
memperkasakan Sekretariat Rukun Negara.

Bagi permulaan enam (6) Institusi Pendidikan Tinggi (IPT) diberikan peruntukkan untuk menjalankan kegiatan merangkumi 
empat pengisian utama, iaitu Bicara Perpaduan, Ekspresi Perpaduan, Sekretariat Rukun Negara (SRN) Prihatin dan Jejak Rukun 
Negara. Majlis pelancaran program telah disempurnakan oleh YB Datuk Aaron Ago Dagang, Menteri Perpaduan Negara di Le 
Quadri, Kuala Lumpur.

PROGRAM GERAK INTEGRASI PERPADUAN 
(GRIP) KELAB RUKUN NEGARA PERINGKAT 
KEBANGSAAN TAHUN 2025 

24 Julai 2025, Pahang - Jabatan Perpaduan Negara dan Integrasi Nasional (JPNIN) dengan kerjasama Kementerian Pendidikan 
(KPM) telah melancarkan Program Gerak Integrasi Perpaduan (GRIP) Kelab Rukun Negara Peringkat Kebangsaan Tahun 2025 
di Sekolah Menengah Kebangsaan (SMK) Tengku Ampuan Afzan.

GRIP berteraskan modul silang budaya yang mengutamakan pengalaman pembelajaran secara langsung dan interaktif, 
dengan penekanan terhadap nilai-nilai kenegaraan, adat dan warisan budaya, serta nilai sivik dan moral. Program GRIP adalah 
inisiatif berwajah baharu setelah menggabungkan kesemua intipati utama program sedia ada Kementerian iaitu Program 
Kenali Kita, Kem Perpaduan Anak Malaysia serta program silang budaya.

KONVENSYEN SEKRETARIAT RUKUN NEGARA 2025

2 Ogos 2025, Kuala Lumpur - Konvensyen Sekretariat Rukun Negara bermula 31 Julai hingga 2 Ogos 2025 berfungsi sebagai 
medan strategik untuk menyatukan pemimpin Sekretariat Rukun Negara (SRN) seluruh negara dalam usaha mengukuhkan 
jaringan SRN, memperkasa  peranan mahasiswa sebagai ejen perpaduan dan menyemarakkan aspirasi Malaysia MADANI 
melalui pembudayaan Rukun Negara secara bersepadu dan berimpak tinggi.

Jabatan Perpaduan Negara dan Integrasi Nasional (JPNIN) dengan kerjasama Architects of Diversity Malaysia (AOD) telah 
menganjurkan Konvensyen Sekretariat Rukun Negara 2025 dengan tema “Menjiwai Rukun Negara” telah disempurnakan oleh 
YB Datuk Aaron Ago Dagang, Menteri Perpaduan Negara di Vivatel Hotel, Kuala Lumpur. 

YBhg. Dato’ Haslina binti Abdul Hamid, Ketua Setiausaha Kementerian Perpaduan Negara telah menyampaikan 
ucaptama sempena Konvensyen Sekreteriat Rukun Negara pada 31 Julai 2025.

PROGRAM ARKIB@SEKOLAH SEMPENA 55 TAHUN 
RUKUN NEGARA 

3 September 2025, Kelantan - Program ini bertujuan untuk memberikan pendedahan kepada warga sekolah mengenai 
kepentingan pemeliharaan dan pemuliharaan bahan arkib sebagai warisan sejarah negara dan meningkatkan kesedaran tentang 
nilai bahan arkib dalam melestarikan sejarah negara untuk generasi akan datang. Program Arkib@Sekolah membantu guru-
guru dalam mempelbagaikan kaedah pengajaran subjek sejarah yang lebih berkesan dan kreatif sekaligus memperkukuhkan 
semangat perpaduan dalam kalangan pelajar dengan menggunakan bahan-bahan arkib sebagai sumber rujukan.

Penyertaan seramai 2,187 peserta yang hadir, iaitu 887 kehadiran peserta secara fizikal dan 1,300 peserta secara atas talian. 
Pemilihan sekolah ini amat signifikan kerana bukan sahaja memperingati ulang tahun Rukun Negara malah melambangkan 
kepentingan penghayatan prinsipnya dalam membentuk jati diri serta semangat patriotisme generasi muda khususnya di 
kawasan luar bandar.

Program Arkib@Sekolah Sempena 55 Tahun Rukun Negara anjuran Arkib Negara Malaysia telah disempurnakan oleh YBhg. Dato’ 
Jaafar Sidek bin Hj Abdul Rahman, Ketua Pengarah Arkib Negara Malaysia di SMK Dabong, Kuala Kerai, Kelantan.

MAJLIS PERASMIAN PROGRAM JALINAN INTEGRASI 
NASIONAL MAHASISWA (JALIN) SIRI 2 TAHUN 2025 

5 Oktober 2025, Perak - Program anjuran Jabatan Perpaduan Negara dan Integrasi Nasional (JPNIN) Negeri Perak itu telah 
disertai 80 mahasiswa dari Sarawak, Sabah dan Wilayah Persekutuan Labuan yang menuntut di Universiti Pendidikan Sultan 
Idris, Politeknik Ungku Omar, Universiti Sultan Azlan Shah dan Universiti Teknologi Petronas.

Objektif program adalah untuk mengukuhkan integrasi nasional melalui perkongsian kepelbagaian budaya dan cara 
hidup masyarakat Malaysia, mengukuhkan konsep faham, hormat dan terima terhadap kepelbagaian bahasa dan budaya 
masyarakat Malaysia dan membentuk ekosistem perpaduan yang utuh di antara anggota masyarakat di semua peringkat 
umur sehingga ke akar umbi. Majlis Perasmian telah disempurnakan oleh YB Senator Puan Saraswathy Kandasami, Timbalan 
Menteri Perpaduan Negara di KRT Tapah Road, Perak.

PERTANDINGAN MELUKIS MURAL RUKUN NEGARA 
PERINGKAT KEBANGSAAN TAHUN 2025

13 November 2025, Selangor - Pertandingan ini terbuka kepada semua Sekolah Menengah Harian yang berdaftar dengan 
Kementerian Pendidikan (KPM), kecuali sekolah di Wilayah Persekutuan Kuala Lumpur, Putrajaya, dan Labuan. Majlis 
Perasmian Penutupan program telah disempurnakan oleh YBhg. Dato’ Haslina Binti Abdul Hamid, Ketua Setiausaha 
Kementerian Perpaduan Negara, di SMK Bandar Baru Sungai Long.

Pertandingan yang berlangsung dari 6 Ogos hingga 25 Oktober 2025 telah menerima penyertaan daripada 63 buah sekolah 
menengah dari seluruh negara. Daripada jumlah tersebut, 7 buah sekolah telah dipilih untuk berentap di pusingan terakhir 
bagi merebut gelaran Juara 2025.

Pertandingan Melukis Mural Rukun Negara Peringkat Kebangsaan Tahun 2025 dianjurkan oleh Arkib Negara Malaysia 
(ANM) dengan kerjasama penaja utama, Kansai Paint Asia Pacific Sdn. Bhd. Pertandingan ini telah menghasilkan karya yang 
menonjolkan nilai patriotisme, kerjasama, dan kreativiti pelajar dalam menghayati nilai-nilai Rukun Negara melalui seni 
mural.





Ikhtiar 4

KOMUNITI
SOSIO
BUDAYA
Komuniti Sosio-Budaya bagi melahirkan rakyat 
malaysia yang peka dan menghargai khazanah 
warisan negara terutamanya berkaitan muzium, 
arkib, dan perpustakaan



58

B
U

LE
TI

N
 U

N
IT

I
SI

R
I 2

 / 
20

25
 ( 

JU
LA

I-D
IS

EM
B

ER
 )

KEMENTERIAN PERPADUAN NEGARA @ 
MALAYSIA PAVILION EXPO 2025 OSAKA

28 Julai hingga 2 Ogos 2025, Jepun - Kementerian Perpaduan Negara (KPN) telah menyertai Malaysia Pavilion Expo 2025 
Osaka yang sedang berlangsung dari 28 Julai hingga 2 Ogos 2025 di Osaka, Jepun. Penyertaan ini merupakan sebahagian 
daripada usaha KPN untuk memperkenalkan kepelbagaian budaya dan warisan Malaysia kepada masyarakat antarabangsa.

Antara pameran yang dipersembahkan KPN di Pavilion Malaysia, Rumah Kami Miniatur yang memaparkan corak kehidupan 
masyarakat pelbagai kaum & Etnik utama di Malaysia iaitu Melayu, Cina, India, Sabah, Sarawak dan Orang Asli, Pertunjukan 
Kebudayaan dan Persembahan Rakyat, Sesi Interaksi Sosial (Cultural Exchange Session) dan Paparan Multimedia “Harmony in 
Motion.

PROGRAM INTEGRASI PERTUKARAN MURID 
KEMBARA BAHASA MENJULANG BUDAYA 
PERINGKAT ANTARABANGSA 

27 September 2025, Perlis - Program Integrasi Pertukaran Murid Kembara Bahasa Menjulang Budaya Peringkat Antarabangsa 
antara SK Kampong Salang Bersama Bankhuan School, Satun, Thailand, SJK (T) Kangar dan SJK (C) Hwa Aik Tahun 2025 ini 
dilaksanakan sebagai usaha ke arah merealisasikan hasrat kerajaan Malaysia untuk membentuk masyarakat yang bersatu   
padu dan harmoni, serta memperkukuh hubungan dua hala antara Malaysia dan Thailand.

Majlis perasmian telah disempurnakan oleh YBhg. Dato’ Haslina binti Abdul Hamid, Ketua Setiausaha Kementerian                
Perpaduan Negara di SK Kampong Salang, Perlis.

KUCHING TUAN RUMAH PERSIDANGAN 
ICA CONGRESS 2027

28 Oktober 2025, Kuala Lumpur - Di majlis penutupan ICA Congress 2025 di Barcelona, YBhg. Dato’ Haslina Binti Abdul Hamid, 
Ketua Setiausaha Kementerian Perpaduan Negara mewakili Malaysia merakamkan setinggi-tinggi penghargaan kepada tuan 
rumah Sepanyol serta mengesahkan komitmen penuh negara untuk menjadi tuan rumah Persidangan ICA 2027 di Kuching, 
Sarawak.

Malaysia, melalui Arkib Negara Malaysia bersama Pustaka Negeri Sarawak, akan berganding bahu menjadikan ICA Congress 
2027 sebagai platform mempersembahkan kekayaan budaya dan semangat perpaduan Malaysia melalui khazanah arkib 
negara.

8 Julai 2025, Kedah - Program ini merupakan kesinambungan kepada pelancaran sulung Arkib@Sekolah oleh YB Datuk Aaron 
Ago Dagang, Menteri Perpaduan Negara di Sandakan, Sabah pada 5 Mei 2025. Ia memperkukuhkan usaha menyemai nilai 
perpaduan, jati diri dan patriotisme dalam kalangan pelajar melalui penghayatan sejarah secara autentik dan inklusif.

Program Arkib@Sekolah: Menelusuri Rundingan Baling anjuran Arkib Negara Malaysia (ANM) telah berlangsung di Sekolah 
Kebangsaan Tunku Putera, Baling, Kedah. Majlis Perasmian telah disempurnakan oleh YB Senator Puan Saraswathy Kandasami, 
Timbalan Menteri Perpaduan Negara.

ARKIB NEGARA MALAYSIA

PROGRAM ARKIB@SEKOLAH:
MENELUSURI RUNDINGAN BALING

PELAKSANAAN PROGRAM ARKIB@SEKOLAH

MAJLIS PEMBUKAAN SEMULA 
GALERIA SRI PERDANA

10 Julai 2025, Kuala Lumpur - Galeria Sri Perdana (GSP) ditutup sementara mulai 1 Januari 2023 bagi proses penaiktarafan 
dan telah siap pada 17 Disember 2024. Ruang bersejarah yang pernah menjadi kediaman rasmi Perdana Menteri dari tahun 
1983 hingga 1999 kini dibuka semula kepada orang ramai tampil lebih segar, penuh nilai sejarah dan patriotisme. Lebih 
3500 memorabilia termasuk koleksi perabot, kenderaan, dokumen dan pakaian milik Tun Dr. Mahathir bin Mohamad turut 
dipamerkan.

Perasmian pembukaan Galeria Sri Perdana telah dirasmikan oleh YBhg. Datuk Jaafar bin Sidek Abdul Rahman, Ketua Pengarah 
Arkib Negara Malaysia. Majlis ini menyaksikan kehadiran negarawan ulung Tun Dr. Mahathir bin Mohamad yang juga merupakan 
tokoh utama yang pernah mendiami kediaman tersebut sewaktu menerajui negara.

PROGRAM MENGENANG JASA MENDIANG TUN V.T. 
SAMBANTHAN: MENTERI PERPADUAN PERTAMA

15 Julai 2025, Kuala Lumpur - Sebagai manifestasi penghargaan negara terhadap pemimpin yang telah memperjuangkan 
keutuhan masyarakat Malaysia yang majmuk, Arkib Negara Malaysia telah menganjurkan Program Mengenang Jasa Mendiang 
Tun V.T. Sambanthan (Tun Thirunyanasambanthan Veerasamy), Menteri Perpaduan yang pertama di Dewan Bangunan 
Peladang NLFCS PJ, Petaling Jaya, Selangor. 

Sumbangan dan jasa beliau dikenang sebagai individu yang memperjuangkan akses pendidikan, hak pekerja ladang dan 
pemerkasaan komuniti luar bandar dengan penuh semangat kesamarataan. Sebagai Menteri Perpaduan pertama Malaysia 
(1972-1974), Tun V.T. Sambanthan membuka dasar-dasar yang menjunjung perpaduan nasional.

BICARA SEJARAH ASEAN
“KETERANGKUMAN DAN KEMAMPANAN” 

9 September 2025, Kuala Lumpur - Bicara Sejarah ASEAN “Keterangkuman dan Kemampanan” yang diadakan di bawah 
kluster Semarak Kenegaraan, Kementerian Perpaduan Negara ini merupakan suatu wadah ilmiah yang bertujuan untuk 
membincangkan serta menfokuskan kepada sejarah dan warisan kolektif negara-negara anggota ASEAN, termasuk peranan 
signifikan Malaysia sebagai salah satu negara pengasas.

Program ini turut menyumbang kepada usaha memperkukuh semangat cintakan sejarah, budaya dan patriotisme disamping 
menyemai rasa kesamaan, keprihatinan serantau serta tanggungjawab kolektif dalam kalangan rakyat Malaysia sebagai 
sebahagian daripada Komuniti ASEAN. Program ini telah dirasmikan oleh YB Datuk Aaron Ago Dagang, Menteri Perpaduan 
Negara di Auditorium Pusat Pendokumentasian Dan Pemuliharaan Bahan Audiovisual, Arkib Negara Malaysia.

27 Ogos 2025, Turkiye - Memorandum Persefahaman (MOU) Antara Kementerian Perpaduan Negara dan The Directorate Of 
State Archives Of The Presidency Of The Republic Of Turkiye ini bertujuan untuk menggalakkan kerjasama erat antara kedua-
dua institusi kearkiban negara dalam bidang penyelidikan, pemeliharaan, dan pendigitalan dokumen sejarah, selaras dengan 
undang-undang dan dasar sedia ada di kedua-dua negara.

Kerjasama dua hala ini mencerminkan komitmen bersama dalam memelihara dan memperkaya khazanah warisan sejarah 
yang menjadi bukti penting kepada tamadun, peradaban dan hubungan diplomatik masa silam.

MALAYSIA & TURKIYE ERATKAN 
KERJASAMA KEARKIBAN

KEMENTERIAN PERPADUAN NEGARA TUBUH 
MAJLIS SEJARAWAN NEGARA 

8 September 2025, Putrajaya - Majlis Sejarawan Negara (MSjN) sebagai satu entiti yang mengawal selia aspek kajian, rujukan 
sumber, penulisan, penerbitan dan pendidikan sejarah serta advokasi berkaitan sejarah negara adalah bagi mengekalkan 
kestabilan, keamanan, keharmonian dan perpaduan negara. MSjN juga berperanan memastikan penemuan dan sumbangan 
pelbagai pihak dalam sejarah dan pembangunan negara direkodkan dan diiktiraf dengan sewajarnya.

Penubuhan Majlis Sejarawan Negara (MSjN) telah diluluskan melalui Memorandum Jemaah Menteri bertarikh 24 Januari 
2025. Keanggotaan MSjN juga telah dimuktamadkan oleh YAB Perdana Menteri melalui surat bil. PPM.R.600-2/4/5 JLD.3 (69) 
bertarikh 26 Jun 2025. Seramai sepuluh (10) orang Sejarawan, dua (2) orang ahli Arkeologi dan dua (2) orang ahli Antropologi 
dan Sosiologi telah dipilih menganggotai MSjN. Selain itu, tiga (3) orang wakil daripada Kementerian Perpaduan Negara, 
Kementerian Pendidikan Tinggi dan Kementerian Pendidikan turut serta sebagai Ahli Tetap mewakili kementerian masing-
masing. Manakala Arkib Negara Malaysia akan bertindak sebagai Urus Setia MSjN.

Majlis Peluncuran, Penyampaian Watikah dan Mesyuarat Majlis Sejarawan Negara telah disempurnakan oleh YAB Dato’ Seri 
Anwar bin Ibrahim, Perdana Menteri di Pusat Konvensyen Antarabangsa Putrajaya (PICC).

PROGRAM MENGENANG NEGARAWAN TUN 
ABDULLAH AHMAD BADAWI:
“BAPA PEMBANGUNAN MODAL INSAN”

16 September 2025, Pulau Pinang – Program ini mendokumentasikan pengkisahan dan penceritaan/pembicaraan mengenai 
sumbangan Tun Abdullah Ahmad Badawi kepada negara dari segi sosial, ekonomi, politik serta hubungan antarabangsa 
melalui dasar dan polisi yang diamalkan dalam pentadbirannya untuk rujukan dan penyelidikan generasi kini dan akan datang.

Kerajaan Negeri Pulau Pinang telah meluluskan tanah bagi tapak pembinaan Memorial Tun Abdullah Ahmad Badawi di Vision 
Park, Bertam, Kepala Batas, Pulau Pinang. Kerajaan MADANI melalui KPN akan memberikan sokongan dan kerjasama penuh 
kepada Arkib Negara Malaysia bagi merealisasikan pembinaan memorial tersebut yang bakal menjadi simbol legasi Tun 
Abdullah untuk tatapan dan dikenang oleh generasi yang akan datang.

23 hingga 26 September 2025, Kuala Lumpur - Program anjuran Arkib Negara Malaysia bersama International Centre for 
Documentary Heritage Under the Auspices of UNESCO dan Southeast Asia Regional Branch of the International Council on 
Archives, SARBICA, ICA telah dirasmikan oleh YBhg. Dato’ Haslina Binti Abdul Hamid, Ketua Setiausaha Kementerian Perpaduan 
Negara di Royale Chulan, Kuala Lumpur.

“Archives for Unity, Access, and Identity”, tema ini mengangkat peranan ANM sebagai institusi yang bukan sahaja memelihara 
khazanah warisan, tetapi juga membentuk asas penting dalam memperkukuh perpaduan, memperluas akses kepada 
maklumat, dan memperteguh identiti kolektif dalam kalangan masyarakat.

Persidangan yang berlangsung pada 23 hingga 26 September 2025 menghimpunkan pakar arkib, penyelidik serta wakil 
antarabangsa bagi membincangkan peranan arkib dalam memelihara warisan, memperkukuh perpaduan, serta memperluas 
akses ilmu untuk semua lapisan masyarakat.

THE INTERNATIONAL CONFERENCE ON “ARCHIVES 
FOR UNITY, ACCESS AND IDENTITY” 2025

JABATAN MUZIUM MALAYSIA

PAMERAN OPERA CINA: 
SATU PENGENALAN & SATU PERINGATAN

8 Julai hingga 8 September 2025, Kuala Lumpur - Pameran Opera Cina: Satu Pengenalan & Satu Peringatan berlangsung 
dari 8 Julai hingga 8 September 2025 di Galeri 1, Jabatan Muzium Malaysia, Kuala Lumpur. 

Pameran ini memberi peluang kepada pengunjung untuk menyelami keindahan dan keunikan seni persembahan tradisional 
Opera Cina satu bentuk kesenian klasik yang sarat dengan nilai estetika, sejarah, simbolisme dan warisan turun-temurun 
masyarakat Tionghua. 

Ia juga berfungsi sebagai wadah pendidikan budaya yang memperkenalkan masyarakat umum kepada kehalusan kostum, 
muzik, solekan, skrip dan peranan-peranan dalam Opera Cina yang sering menggambarkan tema moral, cinta, perjuangan 
dan sejarah.

MAJLIS PERASMIAN SIMPOSIUM FABRIK ASEAN 2025

9 hingga 10 Julai 2025, Kuala Lumpur - Muzium Tekstil Negara telah mengadakan ASEAN Fabric Symposium 2025 - Textile 
Sustain Ability: “Tradition Towards Transformation”. Program keilmuan berprestij ini diadakan merupakan salah satu program 
di bawah tonggak sosio-budaya ASEAN bersempena Kepengerusian ASEAN. 

Simposium ini memberi fokus kepada kelestarian tekstil, tradisi, inovasi dan masa depan. Sebanyak 601 orang peserta terdiri dari 
kalangan pengamal permuziuman, ahli akademik, penyelidik, pelajar Institusi Pendidikan Tinggi (IPT), agensi kerajaan, NGO, 
profesional dan penggiat seni tekstil dari dalam dan luar negara menghadiri simposium ini. Manakala 12 orang pembentang 
dengan 4 orang moderator terdiri daripada profesional, pakar akademik, pembuat dasar dan artisan dari seluruh negara ASEAN  
telah membentangkan hasil dapatan mereka sepanjang dua hari.

Duli Yang Maha Mulia Tengku Permaisuri Hajah Norashikin, Tengku Permaisuri Selangor berkenan bercemar duli 
menyempurnakan Majlis Perasmian Simposium Fabrik ASEAN 2025 yang diadakan di Auditorium Sasana Kijang, Bank Malaysia.  
Sembah ucapan alu-aluan pada majlis perasmian disampaikan oleh YB Datuk Aaron Ago Dagang, Menteri Perpaduan Negara 
dan ucaptama oleh YBhg. Tan Sri Dr. Zeti Akhtar Aziz.

FESTIVAL HARI MUZIUM ANTARABANGSA 
PERINGKAT KEBANGSAAN 2025 

24 hingga 29 Julai 2025, Kedah - Festival Hari Muzium Antarabangsa Peringkat Kebangsaan 2025 telah berlangsung dengan 
jayanya di Muzium Padi, Kedah dari 24 hingga 29 Julai 2025 yang telah dirasmikan oleh Kebawah Duli Yang Maha Mulia Al-
Aminul Karim Sultan Sallehuddin Ibni Almarhum Sultan Badlishah, Sultan Kedah. 

Anjuran Jabatan Muzium Malaysia dengan kerjasama Lembaga Muzium Negeri Kedah ini menampilkan tema ‘Masa Depan 
Muzium Dalam Komuniti Yang Berubah Pantas’ dengan penyertaan 30 buah muzium yang mempamerkan inovasi digitalisasi 
warisan budaya bertema “Inovasi Muzium: Digitalisasi dalam Memartabatkan Warisan”.  

Festival ini berjaya menjadi platform perkongsian kepakaran antara institusi muzium sambil menarik minat komuniti untuk 
menghargai warisan budaya melalui pendekatan teknologi moden, mencerminkan komitmen tinggi dalam menyokong 
transformasi sektor muzium ke arah kemodenan.

PROGRAM CITRA NUSA@MUZIUM: 
ASEAN NATIVES AND INDIGENOUS FESTIVAL 2025

9 hingga 10 Ogos 2025, Kuala Lumpur - ASEAN Natives and Indigenous Festival 2025 adalah antara program yang diadakan 
sempena Malaysia sebagai Pengerusian ASEAN 2025 dan juga sempena sambutan Hari Orang Asli Sedunia yang diraikan 
pada 9 Ogos setiap tahun. Festival ini berkonsepkan budaya yang dipentaskan akan menghimpunkan suku kaum Orang Asli 
di Semenanjung Malaysia, peribumi Sabah dan Sarawak serta daripada negara-negara Anggota ASEAN seperti Indonesia, 
Thailand dan Filipina. 

Festival ini memaparkan kepelbagaian warisan seni budaya masyarakat Orang Asli Semenanjung dan peribumi yang 
mempunyai keunikannya yang tersendiri melalui persembahan kebudayaan, mini pameran, pelbagai aktiviti demonstrasi, 
jualan produk dan kraftangan, reruai agensi kerajaan dan juga swasta.

MAJLIS PELANCARAN KEMPEN 
CHAGEE MALAYSIA DAN JABATAN MUZIUM MALAYSIA

21 Ogos 2025, Kuala Lumpur - Majlis Pelancaran Kempen Chagee Malaysia dan Jabatan Muzium Malaysia adalah satu kerjasama 
antara syarikat minuman Chagee dan Jabatan Muzium Malaysia yang bertujuan mempromosikan warisan tekstil Malaysia 
dengan mengadaptasi elemen keunikan seni tekstil tradisional negara dengan menampilkan motif serta seni telepuk kepada 
produk Chagee. 

Kempen ini berlangsung dari 15 Ogos hingga 15 November 2025 dan menampilkan rekaan produk eksklusif seperti gelas edisi 
khas dan beg mesra alam, dan barangan merchandise eksklusif. Majlis Pelancaran Kempen Chagee Malaysia dan Jabatan 
Muzium Malaysia telah disempurnakan oleh YB Datuk Aaron Ago Dagang, Menteri Perpaduan Negara di Muzium Negara, Kuala 
Lumpur.

PERTEMUAN JABATAN MUZIUM MALAYSIA BERSAMA 
COLONEL TOPCU ALBAY GOKHAN OZTURK, 
PEGAWAI MEMERINTAH HARBIYE MILITARY MUSEUM 
AND CULTURE CENTRE COMMAND, ISTANBUL 

26 Ogos 2025, Turkiye - Kementerian Perpaduan Negara menerusi Jabatan Muzium Malaysia mengadakan pertemuan YB 
Datuk Aaron Ago Dagang, Menteri Perpaduan Negara bersama Colonel Topcu Albay Gokhan Ozturk, Pegawai Memerintah 
Harbiye Military Museum and Culture Centre Command, Istanbul. 

Perbincangan tertumpu kepada peluang kerjasama pameran artifak Kerajaan Uthmaniyah & Dunia Melayu sempena Tahun 
Melawat Malaysia 2026. Pertemuan ini juga membuka ruang kepada kerjasama permuziuman dua hala antara Malaysia dan 
Turkiye, khususnya dalam aspek pertukaran artifak, kepakaran kuratorial serta pembangunan pameran bertaraf antarabangsa.

PROGRAM INSPIRASI PELAJAR INOVASI MUZIUM 
(IPIM) SIRI 2/ 2025

26 Ogos 2025, Turkiye - Kementerian Perpaduan Negara menerusi Jabatan Muzium Malaysia mengadakan pertemuan YB 
Datuk Aaron Ago Dagang, Menteri Perpaduan Negara bersama Colonel Topcu Albay Gokhan Ozturk, Pegawai Memerintah 
Harbiye Military Museum and Culture Centre Command, Istanbul. 

Perbincangan tertumpu kepada peluang kerjasama pameran artifak Kerajaan Uthmaniyah & Dunia Melayu sempena Tahun 
Melawat Malaysia 2026. Pertemuan ini juga membuka ruang kepada kerjasama permuziuman dua hala antara Malaysia dan 
Turkiye, khususnya dalam aspek pertukaran artifak, kepakaran kuratorial serta pembangunan pameran bertaraf antarabangsa.



72

B
U

LE
TI

N
 U

N
IT

I
SI

R
I 2

 / 
20

25
 ( 

JU
LA

I-D
IS

EM
B

ER
 )

MAJLIS PERASMIAN PENUTUP PROGRAM 
BERMALAM DI MUZIUM 

14 September 2025, Sarawak - Program Bermalam di Muzium merupakan antara inisiatif utama di bawah Program Citra 
Nusa@Muzium yang berteraskan warisan sejarah dan seni budaya telah berlangsung dari 13 hingga 14 September 2025 dan 
dilaksanakan secara serentak melibatkan 31 buah muzium yang terdiri daripada Muzium Persekutuan, Muzium Negeri serta 
Muzium Institusi dengan penyertaan seramai 2,240 orang pelajar.

Majlis Perasmian Penutup Program Bermalam anjuran Jabatan Muzium Malaysia (JMM) bersama Jabatan Muzium Sarawak ini 
telah disempurnakan oleh YAB Datuk Patinggi Tan Sri (Dr) Abang Haji Abdul Rahman Zohari bin Tun Datuk Abang Haji Openg, 
Premier Sarawak di Muzium di Borneo Culture Museum, Kuching, Sarawak.

MAJLIS PERASMIAN KL RETRO FEST 2025: 
MENGIMBAU NOSTALGIA, MENGHUBUNGKAN 
GENERASI

27 September 2025, Kuala Lumpur - Program anjuran Jabatan Muzium Malaysia melalui Muzium Negara sebagai                               
rakan strategik bersama Tourism Malaysia bukan sahaja menghimpunkan semangat zaman lampau dengan pelbagai 
pengisian berunsurkan hiburan, seni dan budaya retro, malah festival ini merupakan jambatan antara generasi yang dapat 
memperkenalkan kenangan lampau kepada anak muda sambil mengekalkan nilai kreativiti, ekspresi diri dan kebersamaan.

KL Retro Fest turut memberi impak ekonomi dengan membuka peluang kepada usahawan tempatan, penggiat seni 
dan komuniti kreatif untuk memperkenalkan produk serta idea mereka. Pelaksanaan festival seumpama ini juga dapat 
mengukuhkan imej Kuala Lumpur sebagai sebuah bandar raya moden yang kaya dengan nilai seni dan wartisan. Majlis 
perasmian telah disempurnakan oleh YBhg. Datuk Kamarul Baharin bin A. Kasim, Ketua Pengarah Jabatan Muzium Malaysia di 
Dataran Muzium Negara.

MAJLIS PERASMIAN PROGRAM NOSTALGIA ANAK 
KAMPUNG: TEMASYA RIUH SEKAMPUNG 

11 Oktober 2025, Kuala Lumpur - Penganjuran program Nostalgia Anak Kampung memainkan peranan penting untuk 
menghidupkan semula memori budaya, memperkenalkan semula permainan tradisional, makanan warisan, muzik dan seni 
rakyat kepada generasi muda. Program ini menjadi ruang untuk masyarakat pelbagai kaum berkongsi pengalaman, saling 
mengenal adat dan cara hidup masing-masing sekaligus memperkukuh perpaduan nasional.

Majlis Perasmian Program Nostalgia Anak Kampung: Temasya Riuh Sekampung telah disempurnakan oleh YBrs. Encik 
Mohamad Sobri bin Mat Daud, Timbalan Ketua Setiausaha (Dasar dan Perancangan Strategik) Kementerian Perpaduan Negara.

MAJLIS PELUNCURAN FESTIVAL KARTUN PERPADUAN: 
RAIKAN PERBEZAAN RAIH PERPADUAN

18 hingga 19 Oktober 2025, Kuala Lumpur - Festival anjuran SAKSAMA dengan kerjasama Jabatan Muzium Malaysia (JMM) 
bertemakan ‘Raikan Perbezaan, Raih Perpaduan’ merupakan salah satu sokongan JMM mengangkat seni kartun sebagai 
medium komunikasi penting bagi memupuk semangat perpaduan dan keharmonian dalam kalangan masyarakat pelbagai 
kaum di Malaysia.

Festival yang berlangsung selama 2 hari bermula dari 18 hingga 19 Oktober 2025 mencatat sejarah buat pertama kalinya dengan 
menghimpunkan seramai 50 kartunis dari pelbagai kaum termasuk Orang Asli dan kartunis dari Sabah serta Sarawak. Majlis 
Peluncuran Festival Kartun Perpaduan telah disempurnakan oleh YBhg. Dato’ Haslina binti Abdul Hamid, Ketua Setiausaha 
Kementerian Perpaduan Negara di Dataran Muzium Negara 

MAJLIS PERASMIAN FIESTA UNITI@MUZIUM KOTA 
KAYANG & RUMAH HIJAU (RUMAH KEPUTERAAN 
DYMM RAJA PERLIS)

1 November 2025, Perlis – Penganjuran Fiesta Uniti@Muzium Kota Kayang oleh Jabatan Muzium Malaysia (JMM) merupakan 
antara usaha menjadikan muzium sebagai ruang hidup yang mendekatkan rakyat dengan warisan, sejarah dan tamadun 
bangsa. Inisiatif ini sejajar dengan aspirasi KPN untuk membina Negara Bangsa melalui pemahaman sejarah, pengukuhan 
identiti nasional dan pembentukan jati diri rakyat. Kolaborasi antara JMM dan Kerajaan Negeri Perlis ini mencerminkan 
komitmen bersama dalam usaha memelihara serta memperkukuh nilai sejarah dan warisan negeri.

DYMM Raja Perlis Tuanku Syed Sirajuddin Ibni Almarhum Tuanku Syed Putra Jamalullail, Raja Perlis berkenan menyempurnakan 
simbolik Perasmian Fiesta Uniti@Muzium Kota Kayang, yang turut diserikan dengan Perasmian Rumah Hijau, iaitu Rumah 
Keputeraan DYMM Tuanku Raja Perlis. Rumah bersejarah ini asalnya terletak di Arau dan kini dipindahkan ke perkarangan 
Muzium Kota Kayang sebagai simbol warisan diraja yang signifikan.

FABRICS OF ASEAN: THE ETERNITY OF WEAVING 

5 November 2025, Kuala Lumpur - Sebanyak 105 item yang menampilkan tekstil tradisional, bahan tenunan, alat menenun 
dan pakaian serantau dipamerkan pada pameran Fabrics of ASEAN: The Eternity of Weaving di Muzium Negara dari 20 Oktober 
hingga 31 Disember 2025 di Galeri 2, Muzium Negara bersempena Pengerusian ASEAN Malaysia 2025.

Menampilkan koleksi dari semua 10 negara anggota ASEAN, pameran ini menggambarkan bagaimana seni, sejarah dan tradisi 
berperanan sebagai jambatan antara negara. Pameran ini menampilkan empat segmen utama yang membawa pengunjung 
menerokai warisan tekstil ASEAN, proses pembuatan fabrik, keindahan motif tradisional, serta cabaran memelihara seni 
tenunan pada era moden.

Majlis perasmian telah disempurnakan oleh YB Dato’ Seri Dr. Wan Azizah binti Dr. Wan Ismail. Majlis tersebut turut diserikan 
dengan pertunjukan fesyen yang dikurasi oleh pereka Zachrin Jaafars, menampilkan keindahan koleksi tradisional ASEAN. 

ART SHOW: MUZIK, SENI, PENDIDIKAN DAN UNITI 2025

8 November 2025, Kuala Lumpur - Program Art Show: Muzik, Seni, Pendidikan dan Uniti 2025 berlangsung antara Muzium 
Muzik dengan rakan kolaboratif; antaranya Universiti Teknologi MARA (UiTM), Muzium Pahang dan Pusat Latihan Muzik 
Tentera Darat (PUZIDA). Program Muzik Art Show 2025 menggabungkan empat elemen utama iaitu Muzik, Seni, Pendidikan 
Uniti (Perpaduan) yang menonjolkan kepelbagaian warisan muzik Malaysia termasuk seni persembahan dan teknologi kreatif, 
penerapan nilai ilmu dan pembelajaran dalam seni.

Pameran Art Show yang bermula dari 15 Oktober 2025 hingga 31 Disember 2025 menampilkan Pameran Karya Pelajar dari 
Universiti Teknologi MARA (UiTM), Pameran Koleksi Alat Muzik Gamelan dan Koleksi Bagpipe dan Bugle. Majlis perasmian 
program telah disempurnakan oleh YBhg. Datuk Mohamad Azhan bin Md Amir, Timbalan Ketua Setiausaha (Pengurusan) 
Kementerian Perpaduan Negara di Dataran Muzium Negara.

PERPUSTAKAAN NEGARA MALAYSIA

FESTIVAL SENI KALIGRAFI DAN SENI MOTIF 
PERPADUAN 2025 

15 hingga 17 Ogos 2025, Sabah - Festival Kaligrafi Perpaduan Dan Seni Motif Perpaduan 2025 diadakan bersempena dengan 
Hari Kaligrafi Sedunia. Tujuan utama festival ini adalah untuk mempromosikan seni kaligrafi sebagai medium perpaduan 
nasional, dengan menonjolkan kepelbagaian budaya dan warisan seni tulisan di Malaysia.

Festival ini berlangsung selama tiga (3) hari bermula 15 hingga 17 Ogos 2025 menjadi platform untuk menggalakkan interaksi 
antara komuniti pelbagai etnik dan memperkukuh semangat perpaduan. Seramai 1,500 orang peserta telah mengambil 
bahagian dalam festival ini dan Perpustakaan Negara Malaysia telah menerima pengiktirafan daripada Malaysia Book of 
Records (MBoR) sebagai Penyertaan Peserta Teramai Daripada Pelbagai Kaum Menyertai Festival Kaligrafi.

TEATER PERDANA: SUNGAI MENGALIR LESU 

1 hingga 4 Oktober 2025, Kuala Lumpur - Pementasan Teater Perdana: Sungai Mengalir Lesu, karya Sasterawan Negara A. 
Samad Said adalah inisiatif Perpustakaan Negara Malaysia (PNM) dengan kerjasama Dewan Bahasa dan Pustaka (DBP) serta 
Persatuan Badan Budaya DBP, diarahkan oleh Aris Othman. Pementasan itu adalah berasaskan adaptasi daripada novel asal 
oleh Allahyarham Zakaria Ariffin itu dipentaskan di Auditorium DBP mulai 1 hingga 4 Oktober 2025, jam 8 malam.

Sebagai karya sastera, Sungai Mengalir Lesu menonjolkan semangat perpaduan, toleransi, dan ketabahan rakyat dalam 
menghadapi cabaran peperangan. Pementasan Sungai Mengalir Lesu bukan sahaja mengiktiraf jasa Sasterawan Negara, 
malah mengukuhkan peranan institusi negara dalam memastikan khazanah sastera klasik terus hidup dalam jiwa masyarakat.

MAJLIS RESENSI BUKU THIRUKKURAL BIL 1/2025 

2 September 2025, Kuala Lumpur - YB Senator Puan Saraswathy Kandasami, Timbalan Menteri Perpaduan Negara telah 
menerima jemputan sebagai pembicara di Majlis Resensi Buku Thirukkural Bil 1/2025 di Perpustakaan Parlimen.

Objektif yang ingin dicapai menerusi pelaksanaan program ini adalah menyokong pelaksanaan Sustainable Development Goals 
(SDG) UNESCO, menyokong hasrat kerajaan ke arah Gerakan Dekad Membaca Kebangsaan (DMK) dalam menyemarakkan 
budaya membaca dalam kalangan penjawat awam, meningkatkan ilmu pengetahuan tentang topik yang dibincangkan 
melalui perkongsian intipati daripada Ahli Parlimen dan memupuk amalan membaca serta perkongsian ilmu melalui pelbagai 
aktiviti yang berkaitan dengan pembacaan dalam kalangan Ahli Parlimen dan warga Parlimen Malaysia.

PROGRAM KEMBARA ILMU INI WARISAN KITA, 
SENTUHAN KOMUNITI BESTARI@DABONG, KELANTAN

13 September 2025, Kelantan - Program Sentuhan Komuniti Bestari@Dabong, Kelantan merupakan inisiatif untuk 
mendekatkan komuniti setempat dengan bahan bacaan serta meningkatkan kesedaran tentangkepentingan ilmu dan 
pembelajaran sepanjang hayat. Dilaksanakan melalui kembara berkonsepkan eksplorasi dalam tren dan pengisian berteraskan 
ilmu, warisan dan perpaduan, program ini merangkumi segmen seperti kembara kereta api, sukan rakyat, wacana komuniti, 
dapur tradisi, reruai agensi serta eksplorasi alam. Ia bertujuan memperkasa masyarakat luar bandar melalui pemerkasaan ilmu, 
jalinan strategik dan penghayatan budaya tempatan selaras dengan aspirasi Malaysia MADANI.

Program ini melibatkan 506 buah Perpustakaan Desa di seluruh negara dan peruntukkan sebanyak RM100,000.00 diagihkan 
kepada semua Perpustakaan Desa PNM yang terlibat di seluruh negara bagi melaksanakan program-program berskala kecil 
di bawah inisiatif ini. Majlis perasmian program telah disempurnakan oleh YB Senator Puan Saraswathy Kandasami, Timbalan 
Menteri Perpaduan Negara di Padang Awam, Kuala Gris.

PELAKSANAAN PROGRAM SENTUHAN KOMUNITI BESTARI@PD PERINGKAT NEGERI

KARNIVAL BACA PERDANA DAN 
PESTA BUKU SARAWAK 2025

27 September hingga 5 Oktober 2025, Sarawak - Perpustakaan Negara Malaysia (PNM) dengan kerjasama Pustaka Negeri 
Sarawak telah melancarkan Karnival Baca Perdana dan Pesta Buku Sarawak 2025, sebuah inisiatif penting yang bertujuan 
memupuk budaya membaca serta memperkukuh semangat perpaduan selaras dengan gagasan Malaysia MADANI.

Karnival yang berlangsung dari 27 September hingga 5 Oktober 2025 di The Hills, Kuching, Sarawak dan telah dirasmikan oleh 
Tuan Yang Terutama Yang di-Pertua Negeri Sarawak, Tun Pehin Sri Dr. Haji Wan Junaidi bin Tuanku Jaafar. 

Program ini merupakan kesinambungan daripada penganjuran sulung Karnival Baca Perdana 2025 yang diadakan di Kuala 
Lumpur dan terbukti berjaya menarik minat masyarakat pelbagai lapisan melalui pendekatan edutainment iaitu gabungan 
pendidikan dan hiburan dalam memupuk budaya ilmu secara inklusif.

FESTIVAL SENI SASTERA KANAK-KANAK (FSK) 2025 

8 Oktober 2025, Kuala Lumpur - Perpustakaan Negara Malaysia (PNM) telah melancarkan Festival Seni dan Sastera Kanak-
Kanak (FSSK) 2025, sebuah inisiatif penting yang bertujuan memupuk budaya membaca serta memperkukuh semangat 
perpaduan selaras dengan gagasan Malaysia MADANI.

Festival ini berlangsung dari 8 dan 9 Oktober 2025 di Pekarangan Perpustakaan Negara Malaysia dan telah dirasmikan oleh YBrs. 
Encik Edy Irwan bin Zulkafli, Ketua Pengarah Perpustakaan Negara Malaysia. Program ini memfokuskan untuk menyokong 
perkembangan industri sastera dan karya kanak-kanak dari peringkat penulisan naratif, penerbitan karya dan pengembangan 
bakat dan kreativiti melalui penceritaan. 

WACANA BAHASA WARISAN: BAHASA JIWA BANGSA 

8 Oktober 2025, Kuala Lumpur - Perpustakaan Negara Malaysia (PNM) telah menganjurkan Program Wacana Bahasa Warisan: 
Bahasa Jiwa Bangsa bertempat di Menara PNM. Program ini bertujuan memperkukuh kefahaman dan penghargaan terhadap 
bahasa Melayu sebagai warisan bangsa serta menyemarakkan semangat cintakan bahasa Melayu sebagai bahasa ilmu, bahasa 
perpaduan dan jiwa bangsa.

Wacana ini menampilkan dua panel penceramah iaitu YBrs. Encik Yahaya bin Abu Bakar dan YBrs. Encik Teo Wei Sing yang 
berkongsi pandangan serta pengalaman dalam memperkasa bahasa kebangsaan. Encik Yahaya melalui perkongsian bertajuk 
“Dictionarium Malaico–Latinum: Membongkar Sejarah Kamus Melayu-Latin Terawal” membentangkan hasil kajian beliau 
mengenai kamus Melayu-Latin pertama serta pengalaman penyelidikan di Eropah.

Perkongsian Encik Teo Wei Sing yang bertajuk “Daripada Anak Cina Kampung Menjadi Munsyi Dewan” menceritakan perjalanan 
beliau sebagai Munsyi Dewan Dewan Bahasa dan Pustaka (DBP) serta usaha berterusan dalam memperkukuh penggunaan 
bahasa Melayu dalam kalangan masyarakat pelbagai kaum.

PROGRAM SEHARI BERSAMA 
OKU PENGLIHATAN 2025

15 Oktober 2025, Kuala Lumpur - Program Sehari Bersama OKU Penglihatan 2025 anjuran Perpustakaan Negara Malaysia 
(PNM) menghimpunkan peserta termasuk pelajar sekolah pendidikan khas, komuniti OKU penglihatan, guru, ibu bapa, 
sukarelawan dan Badan Bukan Kerajaan (NGO).

Program ini dilaksanakan dengan kerjasama strategik antara Sekolah Kebangsaan Pendidikan Khas Jalan Batu, Sekolah 
Menengah Kebangsaan Pendidikan Khas Setapak, Malaysia Association for the Blind, Society of the Blind Malaysia, Pertubuhan 
Orang-Orang Cacat Penglihatan Malaysia, National Council for the Blind dan Malaysia Foundation for the Blind.

Program ini bertepatan dengan Akta Orang Kurang Upaya 2008, peranan Malaysia sebagai Entiti Diberi Kuasa Triti Marrakesh, 
serta menyokong Matlamat Pembangunan Mampan (SDG), khususnya SDG 4: Pendidikan Berkualiti dan SDG 10: Mengurangkan 
Ketidaksamarataan. Majlis ini telah disempurnakan oleh YB Senator Puan Saraswathy Kandasami, Timbalan Menteri Perpaduan 
Negara.

MAJLIS PERSIDANGAN ANTARABANGSA KARYA 
AGUNG MELAYU (PAKAM) 2025

23 Oktober 2025, Putrajaya - YB Datuk Aaron Ago Dagang, Menteri Perpaduan Negara telah hadir ke Majlis Persidangan 
Antarabangsa Karya Agung Melayu (PAKAM) 2025 yang mengangkat tema “Karya Agung Melayu: Penyatuan antara Tradisi dan 
Teknologi” di Hotel Le Méridien, Putrajaya.

Program anjuran Yayasan Karyawan dengan kerjasama Institut Alam dan Tamadun Melayu (ATMA), Universiti Kebangsaan 
Malaysia (UKM), Universiti Sains Malaysia (USM), Dewan Bahasa dan Pustaka (DBP) serta Perpustakaan Negara Malaysia (PNM) 
menghimpunkan 16 pembentang dari dalam dan luar negara bagi memperkukuh kefahaman, memperkasa korpus, serta 
memupuk penyelidikan baharu dalam bidang karya agung Melayu pada era digital.

WACANA MANUSKRIP MELAYU BIL. 4/2025 - 
“KITAB TIB: LONJAKAN INOVASI DAN TRANSFORMASI 
DALAM INDUSTRI PERUBATAN TRADISIONAL MELAYU” 

4 November 2025, Kuala Lumpur - Wacana Manuskrip Melayu Bil. 4/2025 merupakan sebuah acara perbincangan ilmiah yang 
telah diadakan di Auditorium Anjung Bestari, Perpustakaan Negara Malaysia. Bertemakan “Kitab Tib: Lonjakan Inovasi dan 
Transformasi dalam Industri Perubatan Tradisional Melayu”, program ini menampilkan enam orang pakar manuskrip Melayu 
yang berwacana dalam tiga sesi pembentangan mengenai manuskrip perubatan tradisional Melayu.

Wacana ini turut mendedahkan kekayaan khazanah ilmu perubatan tradisional Alam Melayu yang tersimpan dalam koleksi 
manuskrip di Perpustakaan Negara Malaysia (PNM), selain membincangkan potensinya sebagai pemangkin inovasi dalam 
bidang perubatan moden.





TADBIR URUS 
PERPADUAN

MESYUARAT JAWATANKUASA PENGURUSAN 
ISU PERPADUAN BIL. 3/ 2025

8 September 2025, Putrajaya - Kementerian telah menubuhkan Jawatankuasa Pengurusan Isu Perpaduan (JPIP) yang 
dipengerusikan oleh Ketua Setiausaha Kementerian bagi meneliti kesemua insiden atau isu perpaduan yang berlaku di negara 
ini. Penubuhkan JPIP ini juga akan membolehkan KPN bertindak pantas dalam memberikan maklum balas dan nasihat 
kepada rakyat Malaysia. 

PENARAFAN “EMAS” DALAM NAZIRAN 
PENGURUSAN ADUAN AWAM 2025

30 September 2025, Putrajaya - Kementerian Perpaduan Negara (KPN ) telah menerima penarafan “EMAS” dalam Naziran 
Pengurusan Aduan Awam 2025 yang dilaksanakan oleh Biro Pengaduan Awam (BPA), Jabatan Perdana Menteri.

Pengiktirafan berprestij ini telah disampaikan oleh Ketua Setiausaha Negara, YBhg. Tan Sri Shamsul Azri bin Abu Bakar, diiringi 
Ketua Pengarah Biro Pengaduan Awam, YBhg. Datuk Akbar bin Haji Samon dan diterima oleh YBhg. Dato’ Haslina binti Abdul 
Hamid, Ketua Setiausaha Kementerian Perpaduan Negara sempena Majlis Apresiasi Penarafan Pengurusan Aduan Awam 
2025.

Kejayaan ini merupakan hasil daripada komitmen padu, dedikasi tanpa mengenal penat lelah serta usaha berterusan Unit 
Pengurusan Aduan KPN bersama-sama semua Jabatan dan Agensi di bawah seliaan KPN. Setiap langkah yang diambil 
menggambarkan kesungguhan warga KPN untuk memastikan pengurusan aduan awam dilaksanakan dengan penuh 
ketelitian, keberkesanan serta kecekapan, demi memberi keyakinan dan kepercayaan kepada rakyat.

MAJLIS MESYUARAT YB MENTERI PERPADUAN 
NEGARA BERSAMA EXCO- EXCO PERPADUAN 
NEGERI DAN EXCO - EXCO HAL EHWAL AGAMA 
SELAIN ISLAM (MEXUNITY) BIL. 2/ 2025 

14 Oktober 2025, Kuala Lumpur - YB Datuk Aaron Ago Dagang, Menteri Perpaduan Negara telah mempengerusikan Majlis 
Mesyuarat YB Menteri Perpaduan Negara bersama Exco - Exco Perpaduan Negeri dan Exco - Exco Hal Ehwal Agama Selain 
Islam (MExUnity) BIL. 2/ 2025.

Beberapa perkara utama telah dibincangkan antaranya diputuskan agar Program Arkib Komuniti diperluaskan oleh Arkib 
Negara Malaysia kepada komuniti di seluruh negara mulai tahun 2026. Antara komuniti dan lokasi yang telah dikenal pasti 
termasuk Komuniti Wayang Kulit Seri Asun, Komuniti Makanan Tradisi, Komuniti Boria, Komuniti Waris Pawang Diraja Selangor, 
Komuniti Dondang Sayang, Komuniti Peranakan Cina dan Komuniti Kota Lama.

Mesyuarat turut bersetuju untuk menetapkan satu tarikh rasmi sebagai Sambutan Hari Arkib Komuniti di peringkat nasional 
yang akan diraikan oleh komuniti di seluruh Malaysia setiap tahun.

MESYUARAT JAWATANKUASA KEHARMONIAN 
ANTARA PENGANUT AGAMA (HARMONI) 
BILANGAN 2/2025

4 November 2025, Kuala Lumpur - YB Datuk Aaron Ago Dagang, Menteri Perpaduan Negara telah mempengerusikan 
Mesyuarat Jawatankuasa Keharmonian Antara Penganut Agama (HARMONI) Bilangan 2/2025 bersama YB Senator Dato’ Setia 
Dr. Haji Mohd Na’im Bin Haji Mokhtar, Menteri di Jabatan Perdana Menteri (Hal Ehwal Agama).

Mesyuarat telah bersetuju dan meluluskan pelaksanaan Jelajah Harmoni MADANI Belia Antara Agama ASEAN 2026, anjuran 
Angkatan Belia Islam Malaysia (ABIM) dengan kerjasama Kementerian Perpaduan Negara, Jabatan Kemajuan Islam Malaysia 
(JAKIM) serta pertubuhan-pertubuhan agama pelbagai kepercayaan. Program yang akan berlangsung dari Januari hingga 
September 2026 di seluruh Malaysia ini bertujuan memperkukuh kepimpinan belia beragama, mengarusperdanakan konsep 
harmoni dalam kepelbagaian, serta membina model komuniti antara agama.

MESYUARAT MAJLIS PENASIHAT PERPADUAN 
NEGARA (MPPN) 2025-2027 

2 Disember 2025, Kuala Lumpur - MPPN ditubuhkan bertujuan untuk menasihati Kerajaan dalam hal-ehwal perpaduan 
serta membincangkan isu-isu perpaduan, usaha-usaha penyatuan nasional (national reconciliation) dari pelbagai sudut dan 
mencadangkan kaedah penyelesaian terbaik kepada Kerajaan untuk menangani isu dan cabaran perpaduan.

Seramai 12 orang ahli baharu yang terdiri daripada tokoh masyarakat, ahli pertubuhan bukan kerajaan (NGO), ahli akademik, 
ahli seni budaya, tokoh korporat dan wakil dari wilayah Sabah dan Sarawak telah dilantik bagi tempoh 2025-2027. Mesyuarat 
Majlis Penasihat Perpaduan Negara (MPPN) 2025-2027 telah dipengerusikan oleh YAB Dato’ Sri Haji Fadillah bin Haji Yusof, 
Timbalan Perdana Menteri.

KUNJUNGAN HORMAT

1 Julai 2025, Putrajaya - Kunjungan Hormat daripada YBhg. 
Prof. Dr. Arifin Abdu, Timbalan Naib Canselor (HEPA) UPM 
kepada YB Datuk Aaron Ago Dagang, Menteri Perpaduan 
Negara.

3 Julai 2025, Putrajaya - Kunjungan Hormat daripada 
Persatuan Muhibah Anak Bangsa Malaysia kepada YB Datuk 
Aaron Ago Dagang, Menteri Perpaduan Negara.

4 Julai 2025, Pulau Pinang - Kunjungan Hormat daripada 
YBhg. Dato’ Haslina binti Abdul Hamid, Ketua Setiausaha 
Kementerian Perpaduan Negara kepada YB Dato’ Haji Zulkifli 
Bin Long, Setiausaha Kerajaan Negeri Pulau Pinang.

31 Julai 2025 - Kunjungan Hormat daripada YBhg. Dato’ 
Aizuddin Ghazali, Ketua Pegawai Eksekutif, Yayasan Prihatin 
Nasional (PRIHATIN) kepada YBhg. Dato’ Haslina binti Abdul 
Hamid, Ketua Setiausaha Kementerian Perpaduan Negara.

12 Ogos 2025, Kuala Lumpur - Kunjungan Hormat daripada 
YBhg. Dato’ Mohana Muniandy, Penaung Yayasan Rakyat 
Sejati Malaysia kepada YB Datuk Aaron Ago Dagang, Menteri 
Perpaduan Negara.

13 Ogos 2025, Kuala Lumpur - Kunjungan Hormat daripada YB 
Ir. Ts. Gs. Haji Nazri Haji Abdul Rahman, Ahli Dewan Undangan 
Negeri Simpang Jeram, Johor kepada YB Datuk Aaron Ago 
Dagang, Menteri Perpaduan Negara.

13 Ogos 2025, Putrajaya - Kunjungan Hormat daripada YBrs. 
Encik Kularetnam Vijayakumar, Ketua Pegawai Eksekutif, 
Yayasan Tunku Abdul Rahman kepada YBhg. Dato’ Haslina 
binti Abdul Hamid, Ketua Setiausaha Kementerian Perpaduan 
Negara.

14 Ogos 2025, Kuala Lumpur - Kunjungan Hormat daripada 
YBrs. Encik Mohamed Naim bin Kasin, Presiden Persatuan 
Kelab-Kelab Belia Malaysia (MAYC) kepada YB Datuk Aaron Ago 
Dagang, Menteri Perpaduan Negara.

21 Ogos 2025, Kuala Lumpur - Kunjungan Hormat daripada 
TYT Emir Salim Yuksel, Duta Besar Turkiye kepada YB Datuk 
Aaron Ago Dagang, Menteri Perpaduan Negara.

7 Oktober 2025, Kuala Lumpur - Kunjungan Hormat daripada 
YBhg. Datuk Nancie Foo, Pengarah Eksekutif Produksi Seni 
Duapuluh-Duapuluh Sdn. Bhd. kepada YB Datuk Aaron Ago 
Dagang, Menteri Perpaduan Negara.

7 Oktober 2025, Kuala Lumpur - Kunjungan Hormat daripada 
Encik Tung Siak Leng kepada YB Datuk Aaron Ago Dagang, 
Menteri Perpaduan Negara.

8 Oktober 2025, Kuala Lumpur - Kunjungan Hormat daripada 
Persatuan Telugu Malaysia kepada YB Datuk Aaron Ago 
Dagang, Menteri Perpaduan Negara.

13 Oktober 2025, Melaka - Kunjungan Hormat daripada 
YBhg. Dato’ Haslina binti Abdul Hamid, Ketua Setiausaha 
Kementerian Perpaduan Negara kepada Tuan Yang Terutama 
Tun Seri Setia Dr. Haji Mohd Ali bin Mohd Rustam , Yang di-
Pertua Negeri Melaka.

15 Oktober 2025, Putrajaya - Kunjungan Hormat daripada YBrs. 
Encik Ilyas bin Jamil, Ketua Pegawai Eksekutif Perbadanan 
Stadium Malaysia kepada YBhg. Dato’ Haslina binti Abdul 
Hamid, Ketua Setiausaha Kementerian Perpaduan Negara

16 Oktober 2025, Kuala Lumpur - Kunjungan Hormat daripada 
PYT Nineta Barbulescu, Duta Besar Romania ke Malaysia 
kepada YB Senator Saraswathy Kandasami, Timbalan Menteri 
Perpaduan Negara.

6 November 2025, Kuala Lumpur - Kunjungan Hormat YBrs. 
Puan Ekaterina Chulkova, Presiden Amazing Hiking Club 
kepada YB Datuk Aaron Ago Dagang, Menteri Perpaduan 
Negara.

6 November 2025, Kuala Lumpur - Kunjungan Hormat 
Pertubuhan Qurban & Amal Kebajikan As Salam (PERQASA) 
kepada YB Datuk Aaron Ago Dagang, Menteri Perpaduan 
Negara.

6 November 2025, Kuala Lumpur - Kunjungan Hormat YBrs. 
Encik Syed Redza Algadrie, Ketua Pegawai Eksekutif PRIDE, 
anak syarikat Prasarana Malaysia Berhad kepada YB Datuk 
Aaron Ago Dagang, Menteri Perpaduan Negara.

